
	இன்றைய தலைமுறைக்கு தமிழ் தெரியாது என்று சொல்வதுதான் மரியாதையாகத் தெரிகிறது. அதுவும் அவர்களைப் பெற்றவர்கள் தனது பிள்ளைகளுக்குத் தமிழ் தெரியாது என்று சொல்லும் போது ரொம்பவே மகிழ்வடைகிறார்கள். இன்று நமது கல்வியில் தமிழே படிக்காமல் ஆரம்பப் பள்ளி முதல் கடைசி வரைக்கும் படித்து முடித்துவிட முடியும். எந்த மாநிலத்திலும் தங்களது மொழியை விருப்பப்பாடமாக வைத்திருக்கவில்லை என்று நினைக்கிறேன்; அவர்களுக்கு அது கட்டாயப்பாடம், நமக்கோ அது விருப்பப்பாடம் என்றாலும் அது விரும்பாத பாடம் ஆகிவிட்டது. கல் தோன்றா என நாம் சொல்லிக் கொண்டே இருக்க வேண்டியதுதான், மெல்ல மெல்ல தமிழைச் சாகடித்து கொண்டிருக்கிறார்கள், நாம் வேடிக்கை பார்த்துக் கொண்டிருக்கிறோம். நமது வேடிக்கையால்தான் என் மதம் எனக்கு தமிழை விட அதிகம் கற்றுக் கொடுத்திருக்கிறது என ஒரு மக்கள் பிரதிநிதியால் பேச முடிகிறது.
	இன்னைக்கு நாம் பேசும் தமிழுக்குள் 'and', 'so', 'like', 'ya’, 'well' என்ற வார்த்தைகள் இல்லாமல் யாராலும் பேசமுடிவதில்லை என்பது வருத்தமான விசயம். அப்படிப் பேசுவதுதான் மரியாதை என்ற எண்ணமும் விழுந்துவிட்டது. சமீபத்தில் ஒரு சிறுகதையை தெரிந்த நண்பர் சிறப்பான சிறுகதை எனப் பகிர்ந்திருந்தார். இரண்டு பத்திக்கு மேல் வாசிக்க முடியவில்லை, பெரும்பாலான வார்த்தைகள் அப்படியே தமிழாக்கப்பட்ட ஆங்கில வார்த்தைகள், வாசிக்கும் போது வேப்பெண்ணையைக் குடித்தது போல் இருந்தது. பிலிப்பைனிகளின் மொழிக்கு எழுத்து வடிவம் இல்லை என்பார்கள், போகும் போக்கைப் பார்த்தால் நம் மொழிக்கு பேச்சு வடிவம் இல்லாமல் போய்விடும் போல.
	தமிழைக் காப்போம்...
	பரிவை சே குமார்

	நான்
	என்பது…
	அப்புசிவா
	கண்ணாடியில் மறுபடி தன்னைப் பார்த்தான் செல்வகுமார். ‘மீசையும் தாடியும் மற்றவர்களைவிட அதிகமாக உனக்கு வருகிறது’ என்று தன் அப்பா சொன்னது உண்மைதான் என்பதை உணர்ந்தான். ரகுராமனுக்கு இன்னமும் அரும்பு மீசைகூட வரவில்லை என்பதையும் யோசித்தான். சீப்பால் மீசையை சீவிவிட்டான். மெல்லிய அந்த மீசை, முறுக்க ஏதுவாக எலிவால் போல நீண்டு இருந்தது. கன்னத்தில் படந்த மெல்லிய தாடியில் சீப்பு விளையாடி கோடுகள் போட்டது.
	“இன்னுமாடா தலை சீவற? நேரமாவல?” என்று அவன் அம்மா கத்தியதும் சீப்பை போட்டுவிட்டு பவுடரை லேசாக தீட்டிக்கொண்டு, பவுடரைத் தொட்டு நெற்றியில் நீறு போல வைத்துக்கொண்டு வெளியே வந்தான் செல்வகுமார். செல்வகுமாரின் அம்மா சுமதி, திண்ணையில் தட்டு வைத்து நான்கு இட்லிகள் போட்டிருந்தார். அவரின் சாம்பாருக்கும் இட்லிக்கும் தெருவே அடிமை. ஆனால் எவ்வளவு வியாபாரம் ஆனாலும் ஒன்பது மணிக்கு வாசலில் போட்டிருந்த இட்லிகடையை ஓரங்கட்டிவிடுவார்.
	அவன் அப்பா ரங்கராஜ், மேஸ்திரி வேலைக்கு அதிகாலையிலேயே போய்விடுவார். அவருக்கு ஏற்கனவே ஒரு தடவை நெஞ்சுவலி வந்ததில் இருந்து அதிக பாரம் தூக்கக்கூடாது என்று ஹாஸ்பிடலில் சொல்லியிருந்தார்கள். சுமதி ஒன்பது மணிக்கு ரங்கராஜ் வேலை செய்யும் இடத்துக்கு ஓடிவிடுவார். செங்கல் எடுத்துக்கொடுப்பது, சிமெண்ட் தட்டு தூக்கித்தருவது என சித்தாள் வேலை. கூலி குறைவு என்றாலும் கணவரின் கூடவே இருந்து அவரை பார்த்துக்கொள்வது சுமதியின் மனதில் எழுதப்பட்ட கடமை.
	“என்னாடா உனக்கு மட்டும் நீறு இவ்வளவு வெள்ளையா இருக்கு?” என்றார் பக்கத்து வீட்டு சரசு. அவர் காலையில் வந்து உட்கார்ந்தால் சுமதியின் இட்லிகடைக்கு கூடமாட உதவுவார். பதிலுக்கு போகும்போது காலை உணவு இங்கேயே அவருக்கு முடிந்துவிடும். சுமதியின் ஒரே ஒரு உற்ற சினேகிதி.
	“அது வந்து…” என்று இழுத்தான் செல்வகுமார். அது நீறு இல்லை, முகப்பவுடர் என்று தெரிந்தால் சுமதியின் முகம் கோபத்தில் சிவந்துவிடும். நீறு வைப்பது சாமி கும்பிடுவது எல்லாம் செல்வகுமாருக்கு எப்போதும் ஆகாது. கொஞ்சம் அப்பா ரங்கராஜ் படிப்பதற்காக வைத்திருக்கும் புத்தகங்களை படித்ததால் வந்த கைங்கர்யம் அது.
	“அவன் நல்லா கலருல்ல, அதான் பளிச்சுன்னு இருக்கு. நீ வேற கண்ணு வைக்கறியா?” என்றார் சுமதி.
	“அச்சோ, இனிமே உன் பையன் மேல கண்ணு வச்சு எனக்கு என்னா ஆகப்போகுது. சும்மா கேட்டேன் ஆயா, விடு” என்று சிரித்துக்கொண்டே சொன்னார் சரசு. சாப்பிட்ட தட்டை கழுவ எடுத்துப்போனான் செல்வகுமார். அவனைத் தடுத்து தட்டை வாங்கிக்கொண்டார் சுமதி. அவருக்கு ஆண்பிள்ளை தட்டு கழுவக்கூடாது. வாங்கியவர் அவனையே உறுத்துப் பார்த்தார்.
	“என்னம்மா அப்படி பாக்கற? நிஜமா இது நீறுதான்” என்றான் செல்வகுமார்.

	விண்மீன்
	சிறுகதை
	“அது இல்லடா, உங்க அப்பாதான் சொல்றாரில்ல, அந்த தாடிமீசையை வழிச்சாதான் என்ன? முகமே கருப்படிக்குதுல்ல, ஸ்கூல் போற பையனாட்டமா இருக்க நீ?” என்றார் சுமதி.
	“அட போம்மா, அவர்தான் சொல்றாருன்னா நீ வேற. ப்ளஸ்டூ படிக்கற பையன் இப்பவே முகத்தில் பிளேடு பட்டா அப்புறம் இன்னும் கருகருன்னு வந்திடுமாம். எங்க க்ளாஸ்லயே யாரும் பண்றது இல்ல” என்று சொல்லிவிட்டு படபடவென கிளம்ப ஆரம்பித்தான் செல்வகுமார்.
	செல்வகுமார் கடைசிப்பையன். பெரிய அக்கா அவரது மூன்று வயதிலேயே இறந்துவிட்டதாக அம்மா சுமதி அவ்வப்போது சொல்லி அழுவார். இரண்டாவது அக்காவை திருச்சியில் கட்டிக்கொடுத்தார்கள். கடைசி அக்கா கல்லூரி படிக்கும்போது கூட படித்த நபரை காதலித்து திருமணம் செய்து கோவையில் செட்டில் ஆகிவிட்டார். அப்போது செல்வகுமார் ஆறாம் வகுப்புதான் படித்துக்கொண்டிருந்தான். பெண்கள் இருவருக்கும் இருக்கும் வீட்டை விற்று குறைவில்லாமல் சீர் செய்திருந்தார் செல்வராஜ். கடைசியாக தவமிருந்து பெற்ற மகன் செல்வகுமார்.
	“எல்லாத்தையும் இப்படி பொண்ணுங்களுக்கே குடுத்துட்டா பெத்த ஒரே பையனுக்கு என்ன செய்வீங்க?” என்பார் சுமதி.
	“அவனை நல்லா படிக்க வைக்கிறேண்டி, பெரிய படிப்பு படிப்பான். எல்லாம் அவன் சம்பாதிப்பான். ஆம்பளடீ அவன்” என்று சுமதியின் வாயை அடைத்துவிடுவார் செல்வராஜ்.

	இரண்டு கிலோமீட்டர் சைக்கிளில் சென்றால் ஸ்கூல். இன்னமும் தனியார் பள்ளிகள் அங்கே வரவில்லை. இருப்பது ஒரே அரசுப்பள்ளிதான். செல்வகுமாரின் பள்ளியில் மேத்ஸ் குரூப்பில் ஆட்களும் குறைவு. செல்வகுமார் முதல் அல்லது இரண்டாம் ரேங்க்தான் எப்போதும் எடுப்பான். கணிதப்புலி என்று அவனை கணித ஆசிரியர் கூப்பிடுவார். ஊரில் பெரும்பாலும் பாதியில் படிப்பை நிறுத்திவிடுவார்கள் அல்லது ஆர்ட்ஸ் குரூப் எடுத்துக்கொள்வார்கள். எளிதாக காப்பியடிக்கலாம். செல்வகுமார் சைக்கிளை எடுத்துக்கொண்டு ஊரின் கடைசியில் இருக்கும் அய்யனார் கோவிலுக்கு சென்றான். சாலையில் இருந்து உள்ளே தள்ளி இருக்கும் கோயில் அது. சைக்கிளை கோயில் சுவரின் மறைவில் நிறுத்தினான். பெரிய பெரிய அய்யனார் சிலைகள் கையில் வீச்சரிவாளுடன் இருக்க, அருகே பிருமாண்டமான குதிரைச்சிலைகள் இருந்தன.

	விண்மீன்
	சிறுகதை
	வகுப்பை கட் அடித்துவிட்டு இங்கே ஒதுங்கிவிடுவானாம். அன்று பியர் வாங்கி வந்திருந்தான். அதன் சுவை செல்வகுமாருக்கு குமட்டியது. அதை முடித்து சிகரெட் ஒன்றை பற்ற வைத்து இழுத்தான் ரகுராமன். அதையெல்லாம் பார்க்கப்பார்க்க பயம் வந்து உடனே கிளம்ப எத்தனித்தான் செல்வகுமார். நல்லவேளையாக சிகரெட் ரகுராமனுக்கும் சேரவில்லை. சற்று நேரத்தில் வாந்தியெடுத்துவிட்டான்.
	“களவும் கற்று மறக்கணும்டா செல்வா” என்பான் அவன்.
	“களவு என்னன்னு தெரிஞ்சா போதும், தவிர்க்க” பதிலுக்கு சொல்வான் செல்வகுமார்.
	அவனிடம் பேசினால் ஆறுதலாக இருக்கும் என்று தோன்றியது. என்ன பேசுவது என்பதை நினைக்க நினைக்க தலைவலிப்பதாக தோன்றியது. தலைமேல் ஏதோ பாறையை தூக்கிவைத்தது போலவும் இருந்தது. அப்படியே கண் அயர்ந்தான். அவன் கனவில் ரகுராமன் வந்தான். ஆதரவாக அவன் கையைப்பற்றினான். ‘நான் இருக்கேண்டா உன்கூட… உன் உயிர் நண்பன்’ என்றான். ஒரு சிகரெட்டை பற்றவைத்து அவன் முகத்தில் ஊதினான். அவனை அடிப்பதற்காக கையை ஓங்கினான் செல்வகுமார். அவன் கையைப்பற்றி முதுகுபக்கம் வளைத்துப்பிடித்தான் ரகுராமன். ‘நீ பொண்ணுடா, என்னோட சண்டைபோட உனக்கு வலு பத்தாது’ என்று சிரித்தான் அவன். அவன் அப்படிச்சொன்னதும் கோபம் வர படாரென கையை உருவிக்கொண்டு அவனை ஓங்கி உதைத்தான் செல்வகுமார்.
	“அய்யோ…” என்று கத்தியபடி கீழே விழுந்தான் அவன். சத்தம் கேட்டு தூக்கம் கலைந்து எழுந்து திருதிருவென விழித்தான் செல்வகுமார்.
	“அடேய், என்னடா இப்படி உதைக்கிற?”
	“அது வந்து… நீ எங்க இங்க? எப்ப வந்த?”

	“அதுசரி, ஃபர்ஸ்ட் பீரியட் நீ காணம், லீவுன்னு இருந்தேன். அடுத்து மேத்ஸ் எமன் வந்துடும். நீ இருந்தா பதில் சொல்லி எல்லாத்தையும் காப்பாத்துவ. இல்லைன்னா எங்களை நல்லா கேள்வி கேட்டு போட்டு எடுக்கும். அதான் எஸ்கேப் ஆகலாம்னு வந்தேன். இங்க வந்து பாத்தா நீ என்னை விட செம்ம எஸ்கேப் பார்ட்டின்னு தெரிஞ்சது. அதெப்படிடா ஸ்கூல் கட் அடிச்சுட்டு இப்படி தூங்க முடியுது உன்னால?” என்றான் அவன்.
	“வந்து, எனக்கு… ஆமாண்டா எனக்கு காய்ச்சல். லீவு

	விண்மீன்
	சிறுகதை
	எடுத்த படத்தை மடியில் வைத்து ஏதோ எடிட் செய்தான் அவன். ஐந்து நிமிடத்தில் செல்வகுமாரிடம் காட்டினான். அதில், செல்வகுமார் இருந்தான். மீசை தாடி இல்லாமல் இருந்தான். பொட்டு, தோடு எல்லாம் இருந்தது. சேலை கட்டியிருந்தான். மிகவும் அழகாக இருந்தான். அப்படியே வைத்த கண் மாறாமல் அதையே பார்த்துக்கொண்டிருந்தான் செல்வகுமார்.
	அவன் தலையை பிடித்து ஆட்டிய ரகுராமன், “அடேய் பயலே, என்னாடா… உன்னை நீயே சைட் அடிச்சுட்டு இருக்க?” என்று சிரித்தான். தன் தலையை பற்றிய ரகுராமனின் கையை பற்றி கீழே வைத்த செல்வகுமார் சொன்னான்.
	“இதான் நிஜமா நான்”
	ஒரு நிமிடம் அவன் சொன்னதன் அர்த்தம் புரியாமல் விழித்தான் ரகுராமன். அவன் முகத்தில் இருந்த சிரிப்பு அப்படியே உறைந்து இருந்தது. அவன் செல்வகுமாரையே உறுத்துப்பார்த்தான். அவன் கரத்துடன் பற்றியிருந்த செல்வகுமாரின் கையில் தன் தாயின் ஸ்பரிசம், அவன் அக்காவின் தலைகோதிய கையின் மென்மை, சிறு வயதில் கூட விளையாடிய பக்கத்து வீட்டு பெண்ணின் கைகள், எல்லாவற்றையும் ஒரு நொடியில் உணர்ந்தார்போல இருந்தது அவனுக்கு. கையை விலக்கிக்கொள்ள நினைத்தான். ஆனால் அவன் செல்வகுமார் என்பதை உறைக்க, கையை விலக்காமல் அவனையே பார்த்தான்.
	“என்னாடா சொல்ற?”
	தலைகுனிந்து இருந்தான் செல்வகுமார். குனிந்தபடியே மெல்ல பேசினான்.
	“ஆமாடா, நிஜமா நான்தான் அந்த படம். இங்க இருக்கற நான் வெறும் முகமூடி”
	“டேய் செல்வா, ஸ்கூல்ல எல்லாம் கிண்டல் பண்றது வச்சு அப்படி சொல்றயா?”
	“அதுவும்தான்” சிரித்தான் ரகுராமன்.
	“அடப்பாவி, அது எல்லா டீன்ஏஜ் பசங்களுக்கும் இருக்கும்டா, ஒரு பெண்மைத்தனமான அழகு. அது ஒரு சிலருக்கு அதிகமா இருக்கும். உங்க வீட்ல எல்லோரும் பொண்ணுங்க. அதான் உன்னையும் அப்படியே வளர்த்திருப்பாங்க. ஆனா மீசை தாடியெல்லாம் வந்திருச்சே பாக்கலையா நீ? மனசு போட்டு குழப்பிக்காதே” என்றான் ரகுராமன்.
	“அது இல்ல ரகு, நீ புரிஞ்சுக்கோ. என் மனசு சொல்லுது. என் உடல் சொல்லுது எனக்கு. நானும் எல்லாம் படிச்சிருக்கேன். ஆனா நான் நிஜமாவே வேற. எனக்கு உணர முடியுது. சொல்லத்தெரியலை” என்றான் செல்வகுமார்.

	அதிர்ச்சியாக அவனையே பார்த்த ரகுராமன் சட்டென தன் செல்லை எடுத்து ஏதோ தட்டினான். அதை செல்வகுமாரிடம் காட்டினான்.
	“தோ பாரு செல்வா, இது போல சைக்லாஜிக்கல் ப்ராப்ளம்தான் இது. இதுக்கு கன்சல்டிங் கூட இருக்கு. பயப்படாம ஜாலியா இருடா, ஒரு நல்ல டாக்டரைப்பார்த்து…”
	“அய்யோ ரகு, உனக்கு புரியலையா… இந்த சயின்ஸ், டாக்டர், சைக்கலாஜிக்கல் எல்லாம் விடு, நான் நிஜமாவே பொண்ணுடா… எனக்கு முழுசா புரிஞ்சு ஒரு மாசம் ஆச்சு. நான் வேற உடலில் இருக்கேண்டா” என்று அழ ஆரம்பித்தான் செல்வகுமார். அவன் அழுவதையே அதிர்ந்துபோய் பார்த்தான் ரகுராமன். அவனுக்கு என்ன சொல்வது என்றே குழப்பமாகவும் பயமாகவும் இருந்தது. இருந்தாலும் உயிர் நண்பன் கண்முன்னே அழுவதைக்கண்டதும் அவனுக்கும் கண் கலங்கியது.
	“சரி விடு செல்வா, நான் உன்னை நம்பறேன். இப்போ என்ன பண்ண?”
	“எனக்கு தெரியலை”
	“அதாண்டா, உங்க வீட்ல சொன்னியா?”

	“லூசா நீ, இதை எப்படி சொல்லமுடியும்?”
	“அப்புறம் சொல்லாம எப்படி காலம் தள்றது. எப்படி இருந்தாலும் அவங்களுக்கு தெரிஞ்சுதானே ஆகணும். தெரிஞ்சா உன்னை வீட்டை விட்டு துரத்திடுவாங்கன்னு இருக்கியா? அப்படி துரத்தினா எங்க போறது என்ன பண்றதுன்னு குழம்பறியா? இதுக்குன்னு அமைப்பு எல்லாம் இருக்குடா”
	“அய்யோ ரகு, நீ ரொம்ப யோசிக்கற… இப்படி ஆனா வீட்டை விட்டு போயே ஆகணுமா? ஏண்டா? நானும் உன்னைப்போலதானே. நானும் எங்க அம்மா அப்பாவுக்கு பிள்ளைதானே, இவ்வளவு உயிர்கள் வாழும் பூமியில் வாழ நானும் உரிமையுள்ள ஜீவன்தானே”

	விண்மீன்
	சிறுகதை
	அழுகையுடன் செல்வகுமார் பேசிக்கொண்டே போக, அவன் மூடை மாற்றும் கட்டாயம் இருப்பதாக ரகுராமன் தனக்குள் தீர்மானித்தான்.
	“அலோ செல்வா, க்ளாஸ்ல அந்த மேத்ஸ் எமன் கேள்வியா கேட்கும்னுதான் நானே ஓடி வந்தேன். இங்க வந்தா இந்த மேத்ஸ் புலி என்னை கேள்வியா கேட்டு கொல்லுதே” என்று புலம்புவது போல முகத்தை வைத்துக்கொண்டு கேட்டான் அவன். அவனை நிமிர்ந்து பார்த்த செல்வகுமார் கேட்டான்.
	“இது பதில் இல்லாத கேள்விகள் ரகு”
	“அய்ய, பெரிய தத்துவ ஞானி நீ”
	“இல்லதான், ஆனா வாழ ஆசைப்படும் சாதாரண ஜீவனோட அடிப்படை கேள்விகள்தான் இதெல்லாம். இதெல்லாம் ஞானிகள்கூட உணரமுடியா உணர்வுகள்டா”
	“சரிவிடு… என்ன பண்ணலாம்?” என்றான் ரகுராமன்.
	“நீ சொல்லு. நான் கேட்கிறேன்”
	“என்ன குழப்பம் இப்போ உனக்கு?”
	“நான் ஆணா, பெண்ணா… எப்படி இந்த உலகில் காட்டிக்கிறது? என் நிஜ உருவமா, இல்லை இந்த போலி உடலையா?” கேட்டான் செல்வகுமார்.
	“இப்போ என்ன தேவை இருக்கு அதுக்கு?”
	“புரியலை”
	“ஒன்னு புரிஞ்சுக்கோ, இந்த காலத்தில் யாருமே உண்மையானவங்க இல்லை. எல்லோருமே ஒரு முகமூடியோடதான் அலையறாங்க. நம்ம சார்ங்க, ஃப்ரெண்ட்ஸ்ங்க, வழியில் பாக்கும் எல்லாருமே தன் நிஜத்தோட இல்லை. காலம் அப்படி இருக்கு. நீ மட்டும்… நாம் மட்டும் ஏன் உண்மையை சொல்லியே ஆகணும்?”
	“அதுக்கு?”
	“செல்வா, இப்போதைக்கு நீ செல்வகுமார்தான். படி. நல்லா படி. உங்க அப்பா, அம்மாவுக்காக படி. உலகில் நம்மகிட்ட உண்மையா இருக்கும் சொந்தம் அது ஒன்னுதான். நீ நல்லா படிக்கிற… எதிர்காலத்தில் ஏஐ படிக்கணும்னுகூட சொல்வ. பாரேன்… உன் ஃபோட்டோவை நான் ஒரு சில நிமிடத்தில் மாத்தி காட்டிட்டேன். பலபேர் இதை பண்ணிட்டு ஏஐ விற்பன்னர்ன்னு கதை விடுவாங்க.

	இது கன்ஸ்யூம் பண்றது. இதை உருவாக்கும் அடிப்படையையே படிக்கப்போற நீ. எதிர்காலம் நல்லா இருக்கும். பெரிய ஆள் ஆகிடுவ நீ. அப்புறம் மத்தது எல்லாம் பேசிக்கலாம். இப்போதைக்கு செல்வகுமார் முகமூடி ஒன்னும் தப்பு இல்லை”
	“அவங்களை ஏமாத்திடறேனே… தப்பில்லையா?”
	“அச்சோ, இல்லடா… அவங்களுக்கு அந்த அதிர்ச்சியை இப்போதைக்கு தாங்கமுடியுமா பாரு? எதிர்காலத்தில் எல்லாம் மாறும். அப்போ சொல்வது எளிதா இருக்கும். நீ நல்லா பெரிய ஆளா ஆகணும்டா… எங்க வீட்ல வசதி இருக்கு. படிக்கலைனாலும் சமாளிப்போம். நீ படிக்கணும்டா… என் ஃப்ரெண்டு பெரிய ஆளாவணும்டா” இதை சொல்லும்போதே ரகுவும் அழ ஆரம்பித்தான்.
	“அடப்பாவி, என்னாடா நீ அழற?” ரகுராமனை தேற்றினான் செல்வகுமார்.
	“நீயும்தான் அழுத”
	“அது வேறடா”
	“ஆனாலும் அழுகை நிஜம்தானே”
	“சரிவிடு, இனிமே நாம அழவே கூடாது”
	“அப்போ சிரி நீ…”
	“ஆனா நான் உண்மையாவே இருக்க முடியாதுல்ல?” ஏமாற்றமாக கேட்டான் செல்வகுமார்.
	“உன் ஃப்ரெண்டு நான் இருக்கேனே… என் கேர்ள் ப்ரெண்டு நீ… போதுமா”
	“நட்புன்னா நட்புதாண்டா, இதிலென்ன ஆண், பெண்”
	“நீ கேட்டியேன்னு சொன்னேண்டா லூசு.”
	“இது நல்லாயில்லை” என்றாள் அவள்.
	யோசித்து சொன்னான் ரகுராமன்.
	“நீ கேட்டியேன்னு சொன்னேண்டீ லூசு. இனிமே எனக்கு மட்டும் நீ செல்வி” சொல்லி சிரித்தான் ரகுராமன்.

	பெரிதினும் பெரிது கேள்
	தமிழ்க்காதலன்
	நாற்றமெடுத்திருக்கிறது. மீன்களோடு போட்டியிட்டு நீந்தி மீள்கரைத்தேடி கரையேறி தப்பிதப்பிப் பிழைத்த மாபெரும் இயற்கை நிகழ்வுகள் தமிழ் இனத்துக்கு மட்டுமே உலகில் நிகழ்ந்திருக்கிறது. அங்கு கிடைத்த அனுபவத்தை தனது அறிவாக்கிக் கொண்டு, நிலத்தையும், நீரையும் தன்பிடியில் வைத்துக்கொள்ள கற்றான். பட்டுப்பட்டு பட்டதன் பலனாய் பட்டறிவை பெற்று, அறிவை வளர்த்து,

	உலகின் பேரினங்களில் எஞ்சி இருப்பது தமிழரும், சீனருமே. மற்றவை காலத்தில் காணாமல் போய்விட்டது. நம்முடைய வாழ்வியல் வரலாறு மறைக்கப்பட்டதும் மறுக்கப்பட்டதுமே அதிகம். வெளிப்பட்டதும் ஏற்கபட்டதும் குறைவே. அந்த குறைந்த காலப்பதிவேடுகளில் கிடைக்கும் ஆதாரங்களே உலகை வாய்பிளக்க வைக்கிறது. சொல்லிக் கொண்டிருப்பதல்ல வரலாறு, சொல்லாமல் விட்டதே வரலாறு என்ற வரலாறு படைக்கும் பெருமைக்கு தமிழினம் உரிமையாகிறது.
	“மலிதிரை யூர்ந்துதன் மண்கடல் வௌவலின்
	மெலிவின்றி மேற்சென்று மேவார்நா டிடம்படப்
	புலியொடு வில் நீக்கிப், புகழ் பொறித்த கிளர்கெண்டை,
	வலியினால் வணக்கிய, வாடாச்சீர்த் தென்னவன்”
	– கலித்தொகை 104
	தனக்கொரு எதிரி இல்லாதவாறு வாழ்ந்தவர்கள், எதிரியாக எவரும் வரிந்துக்கட்டி வந்தால், எல்லையிலே தடுத்து புறமுதுகிட வைத்து, இனம் காத்த வீரமும் மானமும் குருதிக்கொடையாய் தலைமுறைக்கு கொடுக்கப்பட்டது. மன்னர்கள் முதல் மக்கள் யாவரும் மாண்புமிக்க ஒழுங்கியலை வாழ்வியலாக வகுத்துக்கொண்டு, அறத்தின் வழியில் மறத்தை முன்னிறுத்தி மரபியல் தொடர்ச்சியை மண்ணுக்கு தந்தவர் மிச்சமும் சொச்சமுமாய் இன்று நாம் நிற்கிறோம். பதினான்காம் நூற்றாண்டுக்கு பிறகு நிகழ்ந்த பல்வேறு குழப்பக் கலப்புகளில் குழம்ப தொடங்கி, தெளிவற்ற நிலையிலேயே தொடர்கிறோம். இதுவொரு வழிமாறிய பயணம் என்பது புரியாமலே வளர்த்து விடுகிறோம் அடுத்தடுத்த தலைமுறைகளை. இரண்டாம் உலகப்போருக்கு பின் வந்த பேரரசுகள், அரசுகள் யாவையும் தனது ஆளுமையிலும், அதிகாரத்திலும் போக்கை மாற்றிக்கொண்டன. அதன்படி அனைத்து நாடுகளும் அதிகார மையங்களாக திகழ வலியுறுத்தப்பட்டு, அரசாட்சி முறை முழுமையாய் மாறிப்போனது.
	நெடுநுகத்துப் பகல்போல நடுவுநின்ற நல்நெஞ்சினோர்
	வடுஅஞ்சி வாய்மொழிந்து தமவும் பிறவும் ஒப்ப நாடி
	கொள்வதூம் மிகைகொளா கொடுப்பதூம் குறைகொடாது
	. . . . . . . . . . . . . மொழிபல பெருகிய பழிதீர் தேஎத்துப்
	புலம்பெயர் மாக்கள் கலந்துஇனி துறையும்
	-பட்டினப்பாலை (வரிகள்: 206-217)

	அறிவற்றங் காக்குங் கருவி செறுவார்க்கும்
	உள்ளழிக்க லாகா அரண்.
	-குறள்-421
	தமிழ்நாட்டின் தலைநகராக இருக்கும் இடம் தமிழர்களுக்கான தலைநகராக இருக்கிறதா..? என்றால் இல்லை என்பதே பதில். பல்வேறு மாநிலங்களில் இருந்து வந்து தங்கியவர்கள் ஆளுமை மிக்கவர்களாகவும், அதிகாரமிக்கவர்களாவும், அரசியல் பலம் பெற்றவர்களாகவும் இருக்கிறார்கள். தமிழ்நாட்டின் 10 மாநகராட்சிகளில் முழுக்க முழுக்க பிறமாநிலத்தவர்கள் ஆக்கிரமிப்பில்தான் இருக்கிறது. மொத்த பொருளாதாரத்தின் கட்டுப்பாடும் அவர்கள் கைகளில் இருக்கிறது. உடனே சிலர் கேட்கக்கூடும், தமிழர்கள் மட்டும் வெளிமாநிலங்களில் வாழவில்லையா..? வெளிநாடுகளில் இல்லையா..? இது என்ன பிரிவினை வாதம் போல் இருக்கிறதே என்று வினவக்கூடும். கேள்வியில் தவறில்லை. புரிதலில்தான் இருக்கிறது. உதாரணமாக கர்நாடகாவில் சுமார் 36 இலட்சம் (அதிகாரப்பூர்வமாக 21 இலட்சம்) தமிழர்கள் வாழ்கிறார்கள். ஆனால், அவர்களின் நிலை எப்படி இருக்கிறது..? சட்டப்பாதுகாப்பு கிடைக்கிறதா..? பாதுகாப்பு கேட்க முடிகிறதா..? உரிமைகள் என்று எதையும் பேசிவிட முடியுமா..? தேர்தலில் நிற்க தடை. சின்ன சின்ன பதவிகளுக்கு நின்று வென்றாலும் அவர்களை உள்ளே அனுமதிப்பதில்லை. பேச அனுமதிப்பதில்லை. எவ்வித எதிர்ப்பும், உரிமைக்கோரலும் இல்லாமல் தங்கள் தமிழ் அடையாளங்களை மறைத்துக்கொண்டு, கன்னடம் கட்டாயமாக பேசிக்கொண்டு வாழவேண்டிய சூழல்தான் நிலவுகிறது.
	இப்படிதான் மகாராஷ்டிரா, மற்றும் இன்னபிற மாநிலங்களிலும். வெளிநாடுகளிலும் இதே நிலைதான். கூலியாக உலகமெங்கும் தமிழர்கள் வரவேற்கப்படுகிறார்கள். ஆனால் அவர்கள் ஆளுமைகளாகவோ, அதிகாரமிக்கவர்களாகவோ முன்னிலை பெறுவதை உலகம் விரும்பவில்லை. நிறைய தடைகள், குறுக்கீடுகள், தண்டணைகள். குற்றசாட்டுகள் என பல்வேறு இன்னல்களை அனுபவமாக்கிக் கொள்வதை யதார்த்த வாழ்வில் கண்டுணர முடியும். உண்மைகளை பேசாமல் தவிர்ப்பதனாலோ, கண்டும் காணாதது போல் விலகி நிற்பதாலோ அந்த உண்மை இல்லை என்றோ, அது உண்மை இல்லை என்றோ ஆகிவிடாது. பூனை வேண்டுமானால் கண்ணை மூடிக்கொள்ளலாம். அதற்காக பூலோகமே இருண்டு விடாது. பக்கத்தில் இருக்கும் பங்களாதேஷ்
	www.vinmeenbooks.com


	விண்மீன்
	கட்டுரை
	இல்லை என்கிற யதார்த்தை விடமுண்ட கண்டனை போல விழுங்கவும் முடியாமல், துப்பவும் முடியாமல் திக்கித்திணறி சொல்ல வேண்டியிருக்கிறது. தமிழர்களுக்கு தமிழறிவும், இலக்கிய அறிவும் துடைத்தெறியப்பட்டுவிட்டது. தமிழில் பேசினால் புரியவில்லை என்கிற குரல்கள் இப்போதெல்லாம் எங்கும் ஒலிக்கிறது. வெளிமாநிலம் அல்லது வெளிநாடு வாழ் தமிழர்கள் ஒருதலைமுறை தங்கள் அடையாளத்தை மறைத்து வாழ்கிறார்கள். அடுத்த தலைமுறையை அந்த வாழிடத்து பிள்ளையாக மாற்றி விடுகிறார்கள். இது இப்படியே போனால் தமிழர்கள் இவ்வுலகில் மரபியல் ஆய்வுகளில் மட்டும் இவர்கள் தமிழர்கள் என்ற அடையாளத்தை தாங்கி நிற்பார்கள். மற்றபடி எவ்விதத்திலும் தமிழர்களாக இருக்கமாட்டார்கள்.
	அரம்பொருத பொன்போலத் தேயும் உரம்பொரு
	துட்பகை உற்ற குடி.
	-குறள்-888
	நாகரிகம் என்றும், நவீனம் என்றும், வளர்ச்சி என்றும் விதவிதமான காரணங்களை கூறிக்கொண்டு, தங்களின் உருமாற்றத்தை நியாயப்படுத்துவார்களே தவிர, உண்மையை உணரவோ ஒத்துக்கொள்ளவோ அவர்களின் மனம் ஒப்பாது. உருமாறி நிற்பவர்கள் எப்படி உண்மையை அடுத்த தலைமுறைக்கு கடத்தமுடியும்..? ஆங்கில, சமஸ்கிருத மோகமும், ஐரோப்பிய வாழ்வியல் ஈர்ப்பிலும் திளைக்கும் ஒருவருக்கு இனமோ, மொழியோ, பண்பாடோ தேவையே படாது. பணம் போதும் என்கிற மனப்பான்மைக்கு வந்துவிட்ட ஒருவருக்கு, வாழ்வியல் ஒழுக்கம் பற்றிய எவ்வித அக்கரையும் இருக்காது. நிலைமாறி திரிபுற்று அலைவதே வளர்ச்சி பெற்ற நவீனமாக கொள்ளப்படும். பிறகென்ன “உன் பிள்ளையும் என் பிள்ளையும் நம் பிள்ளைகளோடு விளையாடிகொண்டிருக்கும் நாகரிகம் நமதென்றாகும். விலை பேசப்படும் விவாகரத்துகளால் (மணமுறிவு) மலினமான விபச்சாரம் சரியென்று ஏற்கபடும். ஆத்தாளுக்கும் மகளுக்கும் அடையாளமற்ற ஓருலகம் உருவாகிக் கொண்டிருக்கிறது. ஆணும் ஆணும், பெண்ணும் பெண்ணும் சேர்ந்து வாழும் நாடுகள் உருவாக்கப்பட்டுக் கொண்டிருக்கிறது. இவ்விதமாக உண்மையான பண்பாட்டில் இருந்தும், பழக்கவழக்கங்களில் இருந்தும், மனிதனின் அடையாளத்தை அழித்துவிட்டு பின்னொரு நாளில் மனித இனத்தையே அழித்து விடுவார்கள். அந்த நிலைக்கு ஆட்படும் முன்பு தமிழர்கள் விழிப்படைய வேண்டும்.

	கட்டுரை
	உதாரணமாக, இஸ்ரவேலர்கள் மற்றும் ஈரானியர்களை பார்த்து தெரிந்துகொள். என்ன நடந்துக்கொண்டிருக்கிறது என்பதை உற்றுக்கவனி. ஈராக்கின் சதாம் உசேன் என்ன காரணம் சொல்லி படுகொலை செய்யப்பட்டார்..? சொல்லப்பட்டது நிருபிக்கப்பட்டதா..? கவனி. ஆனால் கொல்லப்பட்டது உலகறியும். பாலஸ்தீன மக்களுக்கு ஏன் இந்த நிலை..?? அவர்களின் இன்றைய நிலைக்கு யார்யார் காரணம் என்பதை அறி. இஸ்ரவேலர்கள் நாடற்றவர்களாக இருந்தபோது அவர்களை தங்கள் நாட்டில் தங்கிக்கொள்ள அனுமதித்த நாடு பாலஸ்தீனம். ஒண்ட வந்த பிடாரி இன்று ஊர் பிடாரியை விரட்டுவதை கண்முன்னே காண். இதைவிட கொடுமை பாலஸ்தீனம் என்ற ஒரு நாடே இதற்குமுன் இருந்ததில்லை என்கிறது சில வல்லரசுகள். இஸ்ரவேலர்கள் எப்படி செயல்படுகிறார்கள் என்பதை கவனி. அவர்களின் நரித்தனம், நயவஞ்சகம், மாண்பற்ற மரபற்ற அரசியல் கவனி. ஆக்டோபஸ் போல அவர்கள் அமெரிக்காவை தன் பிடியில் வைத்து, விருப்பம் போல் ஆட்டுவிக்கும் மயக்குவித்தை கவனி. தனக்காக ஒரு வல்லரசு போரிடவும், அவர்களின் இராணுவ பலத்தையும், பொருளாதார பலத்தையும் தன்னுடைய தேவைக்கும், ஆசைக்கும், பாதுகாப்புக்கும் பயன்படுத்திக்கொண்டு தனது எதிரிகளை அழிக்கும் ஈனச்செயலை கவனி. எப்படி அந்த வல்லரசு இதற்கு ஊமையாக உடன்படுகிறது என்கிற சூட்சுமம் புரி. உலக அரசியல் ஓரளவாவது புரிந்துவிடும். பாலஸ்தீன மக்களின் நிலையில்தான் இன்று தமிழர்கள் இருக்கிறார்கள். தண்ணீருக்கும், சோற்றுக்கும் கர்நாடகம், கேரளம், ஆந்திரம் என அண்டை மாநிலங்களிடம் அண்டிப்பிழைக்கும் நிலை இன்னும் எத்தனை நாளுக்கு உதவும் என்று நினைக்கிறாய். ஒரு நாள் மொத்தமாய் முடித்துவிடுவார்கள். அதற்குள் விழித்தால் பிழைக்க முயற்சி செய்யலாம்.
	பெருமை உடையவர் ஆற்றுவார் ஆற்றின்
	அருமை உடைய செயல்.
	-குறள்-975
	ஈரானை உற்றுக்கவனி. அவர்களின் இராணுவ நகர்வுகள், அரசியல் அசைவுகள் கவனி. இனம் காக்க, தன் ஆளுமையை நிலைநிறுத்த, தன் அரசியல் தன்னிடமே இருக்குமாறு பார்த்துக்கொள்ள, தன் பண்பாட்டின் மீது மற்றொருவன் பெட்ரோல் ஊற்றுவதை தடுக்க, தன் மக்களின் வாழ்வியலை வழிநடத்த அவர்களின் முயற்சியை பார்த்து   நாம்    கற்றுக்கொள்ள

	‘விமர்சனங்களே எழுத்துக்கு உரம்’ – எழுத்தாளர் கண்ணன் விஸ்வகாந்தி
	பரிவை சே. குமார்
	எழுத்தாளர் கண்ணன்- தனது படைப்புகளின் மூலம் கவனம் பெற்று எழுத்துலகில் தனக்கென ஒரு இடத்தைப் பிடிக்க முயலும் பலரில் ஒருவராகச் சாதித்திருக்கிறார். இவரின் ‘அதீதத்தின் பசி’ என்ற கவிதைத் தொகுப்புக்கு இந்த ஆண்டுக்கான சௌமா இலக்கிய விருது கிடைத்துள்ளது.
	கண்ணனின் படைப்புகள் எனக்கு நடுகல் இணைய இதழ் மூலமாகவே முதலில் அறிமுகமானது. அவரின் எழுத்தை தொடர்ந்து வாசிக்கவும் நடுகல் உதவியாக இருந்தது. கவிஞராக தனது இலக்கியப் பயணத்தை ஆரம்பித்தவர், அந்த இடத்திலேயே நிற்காமல் சிறுகதை, நாவல் என தனது எழுத்தின் பக்கங்களை விரித்து, தனக்கென ஒரு இடம் பிடித்திருக்கிறார்.
	இவர் இதுவரை கோதமலைக் குறிப்புகள், நதி தொலைந்த கதை, அதீதத்தின் பசி என்ற கவிதைத் தொகுப்புகளும், கறுப்பு வண்ணமடித்த இரும்புக் கதவுகள், நீல நிறச் சீருடை அணிந்தவர் என்ற சிறுகதைத் தொகுப்புகளும், தாழ்வரை என்ற நாவலும் எழுதியிருக்கிறார். இவரின் எழுத்துப் பயணம் இன்னும் சிறப்பாகத் தொடர விண்மீன் வாழ்த்துகிறது.
	இனி,
	எழுத்தாளர் கண்ணன் விஸ்வகாந்தி பற்றிச் சொல்லுங்கள்?
	மிகவும் சோம்பேறியான ஒருவன். கிடைக்கும் நேரத்தைச் சரியாக உபயோகித்தால், இன்னும் நிறைய எழுத முடியும். எழுத ஆரம்பிப்பதுதான் கடினம். இன்னும் கொஞ்சம் டிசிப்லினாக இருக்க வேண்டும். தினமும் குறைந்தது நூறு வரிகளாவது எழுத வேண்டும்.
	சிறுகதை வடிவத்தில் இன்னும் முன்னேற வேண்டும்.
	பார்க்கலாம்.

	கவிஞர் எப்போது... எப்படிக் கதையாசிரியராய் மாறினார்?
	எனது முதல் கவிதைத் தொகுப்பான ‘கோதமலைக்குறிப்புகள்’ வெளியான போது, எனது நண்பர் கவிஞர் அ. கார்த்திகேயனின் ‘வேட்கை’ அமைப்பு வழியாக விமர்சனக் கூட்டம் நடந்தது. பலரின் மதிப்புரைகளும், கவிதைகளில் சிறுகதை அம்சம் உள்ளதாக இருந்தது. எழுதித் தான் பார்ப்போமே என்று, அமெரிக்க நிகழ்வு ஒன்றை ‘கம்பிகளுக்குப் பின்னால்’ என்று ஒரு சிறுகதையாக எழுதினேன். அக்கதையை எழுத்தாளர் உஷா தீபன் அவர்களிடம் முகநூலின் உள்பெட்டியில் பகிர்ந்து கொண்டேன். “சுருக்கமான கதை. சில வார்த்தைகளில் கதை சொல்லல்” எனப் பாராட்டினார். அது எனக்கு மிகப்பெரிய ஊக்கமளித்தது. லண்டனில் இருந்து வரும் ‘காற்றுவெளி’ இணைய இதழுக்கு அனுப்பி விட்டு, மறந்து விட்டேன். இரண்டு மாதங்கள் கழித்து, ஆசிரியர் முல்லை அமுதனிடமிருந்து பிடிஎப் இதழ் இமெயிலுக்கு வந்தது. எனது முதல் சிறுகதை பிரசுரமாகியிருந்தது. நான் அடைந்த மகிழ்ச்சிக்கு அளவேயில்லை.

	தங்களது பெரும்பாலான படைப்புகள் இறப்பைப் பற்றி பேசுவதாய் இருக்கின்றன, இறப்புக் குறித்து எழுதுவதில் தங்களுக்கு இயல்பாகவே விருப்பம் அதிகமா? அல்லது அதுவும் பேசப்பட வேண்டிய ஒன்றுதானே என்ற எண்ணமா?
	இப்படி ஒரு கருத்தை இப்போது தான் கேட்கிறேன். நெருங்கிய சொந்தங்களின் இறப்பு என்னை மிகவும் பாதித்தது. இப்போதும் பாதிக்கிறது. எனது பாட்டி, தாத்தா பிறகு அப்பா, அம்மா, மாமனார், மாமியார், சின்ன அத்தை ஆகியோரின் இறப்பு என்னை மிகவும் பாதித்தது. அதுவும் எனது அப்பா, அம்மா மற்றும் எனது மனைவியின் அப்பா, அம்மா ஆகியோர் வரிசையாக இறந்த போது, “எனக்கு மட்டும் யாருமே இல்லையேப்பா. என்னைய மட்டும் தனியா உட்டுட்டு போயிட்டிங்களேப்பா?” என்று தான் அப்பாவைப் பார்த்து அழுதேன். சில வருடங்களுக்கு சொர்க்க ரதம் எங்கு போனாலும், முகத்தை திருப்பிக் கொள்வேன். அவ்வளவு ஒவ்வாமை. பிறகு கொஞ்சம் கொஞ்சமாக பழகிக் கொண்டேன். இப்போது உறவினர்கள் இறப்புக்கு தைரியமாச் செல்கிறேன்.
	மற்றும் ஒரு முக்கியமான காரணம், நான் பலமுறை உயிர் பிழைத்து வந்தவன். நோய் மற்றும் பல விபத்துகளில் இருந்து தப்பிப் பிழைத்தவன். இதுவும் ஒரு முக்கியமான காரணம்.
	கவிஞர்கள் நாவல்கள் எழுதும் போது எழுத்தில் அதிகம் கவிதை நடை இருப்பதைப் பார்த்திருக்கிறோம். தங்களது கதைகளிலும் கவிநயம் வருமல்லவா? அது கதையோட்டத்துக்கு வலு சேர்க்கும் என நினைக்கிறீர்களா?
	கவிஞர்கள் உரைநடை எழுதும் போது, தானாகவே எழுத்தில் கவித்துவம் மிளிரும். ஆனால் எனது நடையில் இன்னும் அதிகமாக வெளிப்படவில்லை. ஏனெனில் இப்படித்தான் நடை இருக்க வேண்டும் என்று வலிய நான் எழுதுவதில்லை.
	வலு சேர்க்காமலும் போகலாம். ஆனால் வாசிப்பு அனுபவத்திற்கு நிச்சயமாக உதவும்.

	கவிஞர் சுரதாவுடனான தொடர்பால் கவிஞரானதாய் சொல்லியிருக்கிறீர்கள், அவருடனான தொடர்பு பற்றி விரிவாகச் சொல்லுங்களேன்?
	கவிஞர் சுரதாவின் தொடர்பு கடவுளின் ஆசி. இது நடந்து முப்பது வருடங்களுக்கு மேலிருக்கும். சுரதா சேலத்திற்கு வந்திருந்த போது, பழைய பேலஸ் தியேட்டருக்கு எதிரில், இப்போதைய லட்சுமி காபி
	பார் இருக்கும் சுப்பராயன் சாலையில் ஒரு லாட்ஜில் தங்கியிருந்தார். நான் அவரைப் பார்க்கச் சென்றிருந்தேன். பன்னிரண்டாம் வகுப்பு முடித்து விட்டு, கல்லூரி முதல் வருடம் என்று நினைக்கிறேன். “வாப்பா, போயி பக்கத்து ஓட்டல்ல ஒரு வெண்பொங்கல் வாங்கிட்டு வா” என்றார். எனக்கு சற்றே அதிர்ச்சி. என்னடா இது, முதல் முறையாக பார்க்க வந்தவனை, பொங்கல் வாங்கி வரச் சொல்கிறாரே என்று. ஆனால் மிகவும் அன்பாகப் பழகினார்.

	தருமபுரியில் நடந்த கவிதைத் தொகுப்பு நூல் வெளியீட்டு விழாவிற்கு அழைத்துச் சென்றார். அப்போது காவல்துறை ஆய்வாளராக இருந்த ”குப்பைக் கவிஞர் குளச்சல் குமரேசன்” அவர்களது நூலைப் பற்றிப் பேச வேண்டும். ஏற்கனவே வெள்ளைத் தாளில் எழுதி எடுத்துச் சென்று இருந்தேன். கவிஞர் பழ. புகழேந்தி அவர்கள் வெகு இலகுவாக, அருமையான கவிதை ஒன்றை வாசித்து, கவிஞர் அய்யாவிடம் பாராட்டு பெற்றார். அடுத்ததாக எனது முறை. மைக்கைப் பிடித்துப் பேச முடியவில்லை. கைகால்கள் நடுங்குகின்றன. கால்கள் எங்கோ அதாள பாதாளத்தில் இருந்தன. வெள்ளைத் தாள்கள் கையிலிருந்து எப்போது நழுவுமோ என்று இருந்தது. எப்படியோ சமாளித்து, மைக்கையும், தாள்களையும் கெட்டியாக பிடித்துக் கொண்டு, எழுதிச் சென்ற கவிதையை வாசித்து முடித்தேன். கவிஞர் சுரதா அய்யா, என்னைப் பார்த்து, “கருத்த பையன். நல்லா கவிதை எழுதறான். பேர் என்ன சொன்ன?. கண்ணன். கவிதை கண்ணன். எதுகை மோனை நல்லா இருக்கு. அப்படியே வச்சுக்கோ” என்றார். இந்த வாழ்நாளில் பெற்ற பேறு. மோதிரக்கையால் வாங்கிய கொட்டு.

	பரவலான கவனத்தைப் பெற்ற தங்களது முதல் நாவலான 'தாழ்வரை' பேசும் களம் புனைவு கலந்த உங்களது கதை என்று சொல்லியிருக்கிறீர்கள். அதிலும் பால்ய கால வாழ்க்கைதான் அதிகம் நிரவிக் கிடக்கும். எதனால் அப்படி யோசித்தீர்கள்?
	ஆம், தாழ்வரை நாவல் புனைவு கலந்த எனது வாழ்க்கையின் கதை. எனது பால்ய கால வாழ்வு இல்லாமல், எனது கதை எப்படி முழுமையாகும்?
	'தாழ்வரை' நாவல் உருவான விதத்தைப் பற்றிச் சொல்லுங்களேன்?
	எழுத்தாளர் வா.மு.கோமு அவர்களுக்கு, அவரது கெடா வெட்டு நாவலுக்கு, ஈரோட்டில் பாராட்டு விழா நடந்த போது, எழுத்தாளர் மதனைச் சந்தித்தேன்.

	விண்மீன்
	நேர்காணல்
	தேநீர் இடைவெளியில் பேசிக் கொண்டு இருக்கும் போது, எனது அடுத்த படைப்பு பற்றிய பேச்சு வந்தது. நாலு நாவல்களுக்கான கரு மனதில் இருக்கிறது என்று சொன்னேன். நடுகல் இணைய இதழில் தொடராக எழுதிய பிறகு நூலாக வெளியிட முடிவு செய்து ஆரம்பித்தது தான் ‘தாழ்வரை’ நாவல். ஒவ்வொரு அத்தியாயமும் மதனின் வாசிப்பிற்குப் பிறகே வெளிவந்தது. அவருடைய உதவி அளப்பரிய ஒன்று. அவருக்கும், நாவலை தொடராக வெளியிட்ட எழுத்தாளர் வா.மு.கோமு அவர்களுக்கும் எனது மனமார்ந்த நன்றிகளை இந்நேர்காணல் வழியாக தெரிவித்துக் கொள்கிறேன்.
	தங்களது 'கோதைமலைக் குறிப்புகள்' கவிதைத் தொகுப்பின் தொடர்ச்சிதான் 'தாழ்வரை' நாவல் என்ற கருத்தை ஏற்கிறீர்களா? அப்படியெனில் இரண்டுக்குமான தொடர்பு என்ன என்பதைச் சொல்லுங்களேன்?
	ஆம், ‘கோதமலைக் குறிப்புகள்’ கவிதைத் தொகுப்பின் தொடர்ச்சி அல்லது விரிவுதான் ‘தாழ்வரை’ நாவல். கவிதைத் தொகுப்பில் பதினோரு கவிதைகளே, கோதமலை அடிவாரத்தில் நான் வாழ்ந்த வாழ்வு பற்றி இருந்தது. ஒவ்வொரு கவிதையிலும் ஒரு சிறுகதை இருந்தது. சிறுகதையையும் மீறி சொல்ல வேண்டிய ஒரு வாழ்க்கை இருந்தது. இதுதான் தொடர்பு.
	மென்பொருள் மேலாளர் பணியில் இருந்து கொண்டு கவிதை, சிறுகதைகள், நாவல்கள் என எழுதுவதில் நேரச் சிக்கல் ஏதும் இருக்கிறதா? அப்படி இருக்கும் பட்சத்தில் அதை எப்படிக் கையாளுகிறீர்கள்?
	நிச்சயமாக நேரம் போதவில்லை. ஆனாலும் கிடைக்கும் நேரத்தில் எழுத விடாமல் சோம்பேறித்தனமும் இருக்கிறது. பெங்களூரில் தனிமையில் இருக்கும் நாட்களில் எழுதுகிறேன். ஒரே மூச்சில் எழுதுவதில்லை. நேரம் கிடைக்கும் போதெல்லாம், சிறிது சிறிதாக எழுதிய பிறகு, சரி பார்க்கிறேன். எவ்வளவு நேரம் கிடைத்தாலும், எழுதும் மனநிலை இல்லையெனில் எழுதுவது கடினம். தினமும் கொஞ்சம் எழுதுங்கள் என்பார் சுஜாதா. ஆனால் நடைமுறையில் கடினம்.

	சௌமா இலக்கிய விருது பெற்ற போது தங்களின் மனநிலை எப்படி இருந்தது. சாதிச்சிட்டோம் என்று நினைத்தீர்களா அல்லது இனிமேல்தான் சாதிக்கணும் என நினைத்தீர்களா?
	சௌமா விருது மனசுக்கு மிகவும் மகிழ்ச்சி தந்த ஒரு விருது. அதுவும் கவிதைக்குக் கிடைத்ததில்
	கூடுதல் சந்தோஷம். ஒவ்வொரு வருடமும் அனுப்பி வைப்பது போலத்தான் இந்த வருடமும் அனுப்பி வைத்தேன். திடீரென ஒரு கைபேசி அழைப்பு வந்தது. தங்களின் கவிதைத் தொகுப்பான ‘அதீதத்தின் பசி’ சௌமா விருதுக்கு தேர்ந்தெடுக்கப்பட்டிருக்கிறது என்று சொன்னார். சிறப்பான பரிசளிப்பு விழா. எனக்கு பிடித்த எழுத்தாளர் நாஞ்சில் நாடன் அவர்களின் கைகளால் விருது பெற்றது மறக்க முடியாத அனுபவம். படைப்பாளர்களை சந்திக்க ஒரு சிறப்பான வாய்ப்பாக அமைந்தது.
	சௌமா விருது மேலும் சாதிக்க வேண்டும் என்ற தூண்டுதலைக் கொடுத்திருக்கிறது.

	தங்களைப் பொறுத்தவரை கவிதை, சிறுகதை, நாவல் இதில் எது இலகுவாக எழுத முடியும் என நினைக்கிறீர்கள்?
	கவிதையை இலகுவாக எழுத முடியும். கட்டமைக்கப்பட்ட கவிதைகளையோ, படிமங்களின் அடுக்குகளையோ நான் குறிப்பிடவில்லை. உள்ளொளியின் தெறிப்புகளைச் சொல்கிறேன்.

	விண்மீன்
	நேர்காணல்
	வேலைக்கு இடையே எழுதுவதே கடினம் என நினைப்போர் மத்தியில் எழுத்துடன் 'வாசிப்போம் தமிழ் இலக்கியம் வளர்ப்போம்' போன்ற குழுக்களிலும் தீவிரச் செயல்பாடுகள் எப்படிச் சாத்தியம் ஆகிறது?
	இப்போது நான் அக்குழுவின் நெறியாளராக இல்லை. புத்தகங்களை வாசிக்கும் போது, சிறு குறிப்புகளை எழுதி வைத்துக் கொண்டு, வாசிப்பு அனுபவமாக எழுதினேன். ஆயினும் குறைந்தது இரண்டு முறையாவது வாசித்தால்தான், வாசிப்பு அனுபவத்தை எழுத இயலும். பிடித்த வேலையைச் செய்கையில் நாமே அதற்கான நேரத்தை ஒதுக்கி விடுகிறோம். எனக்கு வாய்ப்பு கொடுத்த குழுவின் நிறுவனரான மந்திர மூர்த்தி அவர்களுக்கு எனது மனமார்ந்த நன்றிகள்.

	'தாழ்வரை' நடுகல்லில் தொடராக வெளிவந்து பின்னர் நாவலானது அல்லவா? நடுகல்லுக்கும் தங்களுக்குமான உறவு எப்படிப்பட்டது? தங்களின் எழுத்துக்கு எழுத்தாளர் வா.மு. கோமு அவர்கள் கொடுத்த ஊக்கம் பற்றிச் சொல்லுங்களேன்?
	ஆம், ‘தாழ்வரை’ நாவல் ‘நடுகல்’ இணைய இதழில் தொடராக வந்து, பிறகு நாவலானது. நான் கவிதையிலிருந்து சிறுகதைக்கு வருகையில், எனக்கு வாய்ப்பு கொடுத்த பிளாட்பார்ம் நடுகல் இணைய இதழ். எழுத்தாளர் வா.மு.கோமு அவர்கள் முதலில் எனது வாசிப்பு அனுபவங்களை வாங்கி வெளியிட்டார். பிறகு சிறுகதை எழுத வாய்ப்பளித்தார். நடுகல் இன்று புதிதாக எழுத வருபவர்களுக்கு ஒரு ஆலமரம் போன்றது.
	இதனால் நடுகல் இணைய இதழும், நடுகல் முகநூல் பக்கமும் என் மனதிற்கு மிகவும் நெருக்கமானவை. இன்றும் நடுகல் முகநூல் பக்கத்தில் நெறியாளராகத் தொடர்கிறேன்.
	எனது இரண்டு சிறுகதைத் தொகுப்புகளின் பெரும்பாலான கதைகள் நடுகல் இணைய இதழில் வெளிவந்தவை. இதில் எனக்கு மிகவும் பெருமை.
	எழுத்தாளர் வா.மு.கோமு அவர்களுக்கு மீண்டும் எனது மனமார்ந்த நன்றிகள்.
	தங்களது படைப்புக்களுக்கு வரும் விமர்சனங்களை எப்படி எடுத்துக் கொள்கிறீர்கள்?
	விமர்சனங்களை நேர்மறையாகவே எடுத்துக் கொள்கிறேன். நானும் எழுத்தாளர் இத்ரீஸ் யாக்கூப் அவர்களும் நல்ல நண்பர்கள். எனது படைப்புகளை கிழித்துத் தொங்க விடுவார். அப்போதும் அவரிடம்

	விண்மீன்
	நேர்காணல்
	விருதுகள்தான் ஒரு நல்ல எழுத்தாளனை அடையாளம் காட்டும் என ஒரு சிலர் சொல்வதோடு ஒத்துப் போகிறீர்களா... இல்லை எழுத்துதான் விருதை முடிவு செய்யும் என்பவர்களோடு நிற்கிறீர்களா?
	எழுத்துதான் விருதை முடிவு செய்யும் என்பதில் உறுதியாக இருக்கிறேன். எத்தனை விருதுகள் பெற்றாலும் சரக்கு இல்லையெனில் எந்த ஒரு படைப்பும் காலத்தை மீறி நிற்காது.

	தற்போதைய எழுத்தாளர்களின் படைப்புக்கள் குறித்து தங்களின் பார்வை என்ன?
	தற்போதைய எழுத்தாளர்களின் படைப்புகள் சிறப்பாக இருக்கிறது. நம்பிக்கை அளிக்கிறது.
	கவிதையில் ஒரு பெரிய லிஸ்ட் இருக்கிறது. பட்டியல் இடுதல் கடினம். இணைய இதழ்களில் வரும் சிறுகதைகளை வாசிக்கிறேன். சிறப்பான சிறுகதைகள் வெளிவருகின்றன.

	சமீபத்தில் எழுத்தாளர் சிவக்குமார் முத்தையா அவர்களின் ஒதம்பல் நாவல் வாசித்தேன். கீழ் வெண்மணி சம்பவத்தை அடிப்படையாகக் கொண்ட சிறப்பான நாவல்.

	சிலேடையில் சிக்கிய சோழம்
	கற்பனை வரலாற்று தொடர்கதை
	பகுதி 2: ஏகவீரியின் இருள் புன்னகை
	கங்கா (காங்கேயன் பசுபதி)
	முன்கதை சுருக்கம்:
	நாகைப் பெருந்துறையில் சோழ ஒற்றன் சாத்தன் மர்மமான முறையில் கொல்லப்படுகிறான். அவனது கைவசமிருந்த ஓலை, காதல் கவிதை போலத் தெரிந்தாலும், உண்மையில் சோழரின் கடாரப் படையெடுப்புத் திட்டத்தை மறைத்துக் கூறும் சங்கேதக் குறியீடு என்பதை வீரசோழி கண்டறிகிறாள். 'கங்கா' எனும் புனைபெயரில் இயங்கும் துரோகி ஒருவன் சோழப்படையின் போர்த் திட்டத்தை எதிரிகளுக்கு விற்று வருவதை அந்தக் கவிதை உறுதிப் படுத்துவது போல் இருக்கிறது.
	இனி….
	சாத்தனின் உறைந்த உதிரமும், அந்தச் சிலேடைச் சுவடியும் நாகப்பட்டினத்தின் காரிருளை இன்னும் அடர்த்தியாக்கின. ஒற்றர்களின் வலை பின்னப்படும் அந்த இருளில், மறைபொருள் ஆய்வாளர் வீரசோழியின் பார்வை காரிருளையும்

	விண்மீன்
	சரித்திரத் தொடர்
	பிளந்து, வீரமாறனின் முகத்தில் மறைந்திருக்கும் உண்மையைத் தேடியது. அவள் விழிகள், தீப்பந்த ஒளியிலும் சலனமற்று நின்ற வீரமாறனின் முகத்தில் எழும் நுட்பமான உணர்வு மாற்றங்களையும் கூர்ந்து நோக்கின. வீரமாறன், போர்க்களத்தின் ஆயிரம் வாள்வீச்சுகளைக் கண்டவன். உள்ளத்தின் தத்தளிப்பை முகத்தில் சற்றும் வெளிக்காட்டாமல், பெரும் பாறையைப் போலக் கலக்கமின்றி நின்றான்.
	“உண்மைதான் தேவி,” வீரமாறனின் குரல், காற்றைக் கிழிக்கும் கூர்வாள் எனத் துல்லியமாக ஒலித்தது. “இக்கவிதையைப் படைத்தவன் ஏதோ வெறுமொரு கவிஞனல்ல. பேரறிஞன், அதே சமயம் பெரும் பித்தன். சாத்தனின் கையில் இந்தச் சுவடி எப்படிச் சேர்ந்தது, இதைத் தந்தது யார் என்பதைக் கண்டறிந்தால், அந்த நிழல் மனிதன் கங்காவை நாம் நெருங்கிவிடலாம்.”
	“அப்படியானால் நம் படையிலேயே வஞ்சகன் புகுந்துவிட்டானா?” பழையனின் குரலில் நஞ்சு கலந்திருந்தது. அவனது விரல்கள் வாளுறையை இறுகப் பற்றின. அவனது கன்னத்துத் தழும்பு சினத்தில் துடித்தது. “போர் முரசறைந்து வேளைக்காரப் படையினரை அணிதிரட்டுங்கள். அந்த ‘கங்கா’ எவன் என்று கண்டறிந்து, அவன் தலை நாகப்பட்டினத்து வீதியில் உருளட்டும்!”
	வீரசோழி ஓலையை மார்போடு அணைத்துக்கொண்டாள். “வேண்டாம் பழையா! முரசறைந்தால், எலி வளையில் ஒளிந்து கொள்ளும். அல்லது, வலையறுத்துத் தப்பிச் செல்லும். இதனைப் பொறுமையுடனும் நிதானத்துடனும் தான் சீர்தூக்க வேண்டும்.”
	அவர்கள் பூவணத்தின் விடுதியை நோக்கி நடந்தனர். தூரத்தில், கடாரப் படையெடுப்பிற்காக உயர்ந்து நிற்கும் நாற்பது துடுப்பாட்கள் இழுத்த நாவாய்களின் மீது, தச்சர்களின் உளி ஓசை அந்திச் செவ்வானத்தின் காற்றில் கலந்தது. அந்த ஓசையினூடே போருக்கு முந்தைய நிசப்தமும் கனத்து நின்றது.
	பழையன் அந்த மரக்கலன்களையே வெறித்தான். “எல்லோருக்கும் இந்தக் கப்பல்கள் நாளைய வெற்றியின் அடையாளமாகத் தெரியலாம். எனக்கோ… இவை அறத்தின் பெயரால் நாம் கொடுக்கவிருக்கும் மாபெரும் பலியாகத் தோன்றுகின்றன. ஒவ்வொரு முறையும் நாவாய்கள் கடலில் இறங்கும்போதும், நம் சோழத்து இளைஞர்களின் குருதியைக் குடிக்கக் கடல் காத்திருக்கிறதே என என் நெஞ்சம் பதறுகிறது.”

	விண்மீன்
	சரித்திரத் தொடர்
	எனக்கு இன்னும் சில பகடைக்காய்கள் தேவை. அதனால், இந்தச் சுவடி இன்னும் சில காலம் என் வசமே இருக்கட்டும்.”
	சோழர்களின் முந்தைய படையெடுப்பில் தன் குடும்பத்தை இழந்தவன் அநங்க தேவன். “சோழக் கூர்ப்புகள் என் ஊரின் துறைமுகத்தைக் கிழித்தபோது, என் தந்தையின் மரக்கலமும், அதனுள் அவரும் கடலுக்கடியில் புதைந்தார்கள். அந்தக் கடன், இந்தச் சோழத்தின்மேல் எனக்கு உரியது,” என்று தனக்குள் முணுமுணுத்தான். வெறும் வஞ்ச நெருப்பல்ல, ஆறாத ஒரு பழைய காயமும் சேர்ந்தே அவனை இருளில் இழுத்துச் சென்றது.
	துறைமுகத்திலிருந்து பூவணத்தின் விடுதிக்குத் திரும்பிய அநங்க தேவன், தன் உடைமைகளை எடுத்துக்கொண்டு புறப்பட முனைந்தான். அப்போது பூவணம் அவனது வழியை மறித்தாள். அவளது பார்வையில், அநங்க தேவனை ஊடுருவும் அந்தச் சிலந்தி வலைத் தந்திரம் தெரிந்தது.
	“கடலோடி ஐயா, இவ்வேளையில் வடக்குத் துறைமுக வாயில் மூடப்பட்டிருக்கும். மாமன்னரின் சுங்கக் காவலர்கள் மாற்றப்பட்டிருக்கிறார்கள்.”
	அது அப்பட்டமான பொய். ஆனால் அந்தப் பொய்தான் அவளுக்குத் தேவையான கால அவகாசத்தைப் பெற்றுத் தந்தது. வீரமாறனும் வீரசோழியும் விடுதியை அடைந்து அவனது மாடி அறையைச் சோதனையிடப் போகிறார்கள் என்பதை அந்த நேரத்தில் அந்த மாயக்காரி மட்டுமே அறிந்திருந்தாள்.
	அநங்க தேவனும் அந்தத் தளபதியும் இருளில் சந்திப்பதை, விடுதியின் மேல்மாடி பலகணியிலிருந்து பூவணம் கவனித்திருந்தாள். அவள் வெறும் விடுதிக்காரி அல்ல. அந்த விடுதியின் வலைகளில் பதுங்கியிருக்கும் சிலந்தி. கொற்கையின் முத்துக்குளிப்பவர்கள், துறைமுகத்தில் மீன் விற்கும் வலையர் குலத்துப் பெண்கள், வீதி வீதியாகப் பாடித் திரியும் பாணர்கள் என நாகப்பட்டினத்தின் மூலை முடுக்குகளிலெல்லாம் அவளது கண்கள் விழித்திருந்தன. அரண்மனை அதிகாரிகளின் ஒற்றர்களை விட, எளியவர்களின் இந்த மறைவுப் பிணைப்பே ஏகவீரி பூவணத்தின் ஒற்றர் வலைப்பின்னலுக்கு ஆணிவேராக அமைந்திருந்தது. “சிலந்தி தன் வலையைத் தொட்டவுடன் பாய்ந்துவிடாது… எப்போது இரையை வீழ்த்த வேண்டும் என்று காத்திருக்கும்.

	விண்மீன்
	சரித்திரத் தொடர்
	வேளையில், கடல் நீரோட்டம் மாறும் துல்லியமான கணத்தைக் கவிதையில் வடித்திருக்கிறான். இத்தகைய கடலறிவு வாய்ந்தவன் மாலுமியாக இருக்கலாம், அல்லது ஒட்டுமொத்த சோழக் கடற்படையின் நகர்வுகளையும் தன் விரல் நுனியில் வைத்திருக்கும் தளபதியாகத்தான் இருக்க வேண்டும்.” மெல்லத் தலை நிமிர்ந்து, தன் எதிரே நின்றிருந்த வீரமாறனை ஊடுருவிப் பார்த்தாள். அதுவரை அவள் சிந்தனையில் தனித்தனியாக நின்ற போர்வீரனும் கவிஞனும், இப்போது ஒன்றோடொன்று கலந்து புதியதோர் உருவம் பெறத் தொடங்கின.
	“தேவி…” வீரமாறனின் குரல் தழுதழுத்தது.
	வேறு எதுவும் சொல்வதற்குள், வாசலில் மெல்லிய காலடி அரவம் கேட்டது.
	வீரமாறன் மின்னலெனத் திரும்பினான். அங்கே இருளில் கருஞ்சிறுத்தையைப் போல ஓர் உருவம் பதுங்கியிருந்தது. அதன் கையில் மின்னிய, கடாரத்து ஒற்றர்கள் மட்டுமே பயன்படுத்தும் அலைவடிவ நச்சுக்குறுவாளில், சாத்தனின் உதிரம் இன்னும் காய்ந்திருக்கவில்லை. தப்பிக்க வழியின்றி, அந்த உருவம் இருளில் அவர்கள் மீது பாய்வதற்குத் தயாராக நின்றது!
	(தொடரும்…)

	நம்பிக்கை
	பாலமுருகன்.லோ
	“ஏம்பா சக்திவேலு, எங்கப்பா? வேலாயுதம், குமாரு, வடிவேலு எல்லாரும் எங்க? நாளு கிழமை கெடா வெட்டுன்னு வந்துட்டா போதும், இவுனுங்களை காண முடியமாட்டேங்குது.”
	“மாமா, எங்க போயிருக்கப் போறானுங்க? இங்கதான் எதாவது பக்கத்துல போயிருப்பானுங்க. வந்துருவானுங்க, விடுங்க. நம்ம கோவில் கெடா வெட்டப் பார்ப்போம்.”

	விண்மீன்
	சிறுகதை
	அதுக்கு வேலாயுதத்திடமிருந்து பதிலே வராது. கேட்டுக் கேட்டுப் பார்த்து, கோபம் தலைக்கேறின பிறகு, “இனி உன்கிட்ட இப்படி கேட்டா ஒண்ணும் தேறாது. கேட்க வேண்டிய முறையில கேக்கணும். இரு… வெளக்கமாத்த எடுத்து வர்றேன்” என்பாள்.
	“யோவ், நானும் தினம் தினம் உன்னோட போராடிட்டு இருக்கேன்…. இந்தப் பாழாப்போன குடிய விட்டொழின்னு, ஆனா நீ கேட்கிறதே இல்ல. குடிக்கிறதோட இந்தக் குடும்பத்தையும் சேர்த்து சீரழிச்சுக்கிட்டு இருக்கியே. இது நியாயமா?”
	அவனோ கண்கள் ரெண்டும் சொறுகின நிலையில், வேட்டியைக்கூட சரியா கட்ட முடியாத நிலையில் நின்றிருந்தான். அவ ஏதோ சொல்லுறான்னு மட்டும் புரியுது; ஆனா என்ன சொல்லுறான்னுதான் தெரியல. அந்த அளவுக்கு தொண்டைக் குழி வரைக்கும் சரக்கு ஏறியிருந்தது.
	இவன்தான் இப்படின்னா, இவனோட தம்பி குமாரு சரக்கோட, சூது ஆடுற பழக்கமும் வைத்திருந்தான். வேலாயுதத்தைவிட மோசமான பழக்கம். அவனாவது சரக்கு அடிச்சாலும் சம்பளத்துல ஏதாவது வீட்டுக்குக் கொண்டுவந்து குடுப்பான். ஆனா இவனோ சம்பாதிச்ச பணத்தை முழுசா தொலைச்சுட்டு வருவான்.
	“இவுங்க ரெண்டு பேரும்தான் சம்பாதிக்கிறாங்க; கெட்டுச் சீரழியறாங்க. இவன் வடிவேலு வேலைக்குப் போகாமலே இருக்கிறான், தோளுக்கு மேல வளர்ந்தவனுங்கள அடிச்சா திருத்த முடியும் இல்லேல? அதான் ராமசாமியும் இவன்களோட போராடிப் பார்த்து, மல்லுக்கட்ட முடியாம ஓஞ்சுப்போயிட்டாரு.”
	சுவரோரம் தன் தலையைச் சாய்த்தபடி, எல்லாத்தையும் ஒண்ணொன்னா நினைச்சுட்டு இருந்த சக்திவேலைப் பார்த்த அவனது மாமா, “ஏம்பா, யோசனை பலமா இருக்கு. எதைப்பத்தி யோசிக்கிற? உன் பொண்டாட்டி மேல சாமி வந்ததே, அதைப் பத்தியா?” என்றார்.
	“ஆமாம் மாமா, அத நினைச்சுத்தான் இங்க அமைதியா உட்கார்ந்திருந்தேன்.”
	“சரி, விடுப்பா. யோசிக்கறத விட்டுட்டு, ஆக வேண்டிய விஷயத்தைப் பாரு”
	”ஏன் மாமா, அவுனுங்க மூணு பேரும் வந்துட்டானுங்களா? நேரம் வேற ஆகிக்கிட்டே இருக்கு. கெடா வெட்டு சரியான நேரத்துக்கு ஆரம்பிக்கணும்.”

	கூட்டத்துல இருந்த சொந்தக்காரர் ஒருவர், “என்னப்பா இது? கருப்பன் உத்தரவு தரமாட்டேங்கிறானே!” என்றார்.
	“என்ன சக்திவேலு, ஏதோ பெரிய தப்பு நடந்திருக்குப்போல” என்றார் ஒருவர்.
	சக்திவேலுவின் ஆழ்மனம் கலங்கிப் போச்சு. ‘நாம என்ன தப்பு பண்ணுனோம்? இல்ல, நம்ம தம்பிங்கதான் ஏதாவது தப்பு பண்ணியிருப்பாங்களா? ஒண்ணுமே  விளங்கலையே கருப்பா. நீயே ஒரு நல்ல வழியக் காண்பிப்பா. நாங்க அந்த வழியப் பிடிச்சுக்கிட்டு போயிடுறோம்’ என்று மனதார வேண்டினான்.
	நேரம் ஆக ஆக மறுபடியும் வசந்திக்கு சாமி வந்துடுச்சு.
	“அடேய், ஏதோ நடந்திருக்கு. இப்ப சொல்லப் போறீங்களா இல்லையா? டேய், தப்பான மனசோட இந்த கெடா வெட்ட நான் உத்தரவு தரமாட்டேன்” என்று வசந்தி மூலம் கருப்பன் தன் தீர்ப்பைச் சொல்லி முடித்தான்.
	ஆளுக்கு ஆளு என்னன்னு யோசித்துக்கொண்டிருக்க, சக்திவேலு தன் அப்பாவையும் மாமாவையும் பார்த்து, “ஏணுங்க ஐயா, மாமா… போன மாசம் நம்ம வீட்டுல ஒரு பெரிய சண்டை நடந்ததே, ஞாபகம் இருக்கா?” என்றான்.
	ராமசாமியும் சக்திவேலுவின் மாமாவும், “ஆமாம்பா, தகராறு நடந்தது. அது குமாரு கல்யாண விஷயமாதானே! அதுக்கும் இதுக்கும் என்ன சம்பந்தம்?” என்று சொல்லிவிட்டு யோசனையில் ஆழ்ந்தனர்.
	இவர்கள் யோசித்துக் கொண்டிருக்கையில் மீண்டும் வசந்தி மூலம் கருப்பன் வந்தான்.
	“டேய், நீங்களெல்லாம் யாருடா? சொல்லுங்கடா… நீங்க யாரு?”.
	“கருப்பா, நாங்க எல்லாம் உங்க புள்ளைங்க… மனுஷங்க.”
	“அப்ப குமாரு காதலிக்கிறானே, அவ மட்டும் என் புள்ளை இல்லையாடா? நீங்க மனுஷங்கன்னா, அவ என்ன மிருகமா? அவளும் மனுஷிதானேடா”
	சக்திவேலுவும் கூட இருந்தவங்களும், “கருப்பா, அவனுக்கு இருக்கிற கெட்ட பழக்கத்துக்கு சொந்தத்திலிருந்து பொண்ணு குடுக்குறதே பெரிசு.

	தொடர்கதை
	உள்ளே சென்றான். இருபது நிமிடங்களுக்கு மேல் ஆயிற்று. வெளியே வரவில்லை. எனக்கு சற்றே பயமாக இருந்தது. அரை மணிநேரம் கழித்து, வெளியே வந்தான். “நேர்காணல் எப்படிடா இருந்தது? இவ்வளவு நேரம்? ரொம்ப கடினமோ?” என்று வரிசையாக கேள்விகளை அடுக்கினேன். “ஈஸிதான். நம்ம புரபைலிலிருந்து தான் கேள்விகள்” என்றான்.
	அடுத்து எனது முறை. எனது பெயரை அழைத்ததும், தயங்கியபடியே உள்ளே சென்றேன். மூவர் கொண்ட குழு. இருவருக்கு எங்களை விட சற்று வயது அதிகமிருக்கும். மூன்றாவது நபருக்கு ஐம்பது வயதிருக்கும்.
	இருவரும் பெரும்பாலும் எனது புரபைலில் இருந்த புராஜக்ட்களைப் பற்றியே கேட்டதால், பதில் சொல்வது எளிதாக இருந்தது. விஷுவல் பேசிக்கில் சற்றே தடுமாறினாலும், ஆரக்கிள் பற்றிய கேள்விகளில் சிறப்பாக பதிலளித்தேன். ஏற்கனவே பலமுறை மாணவர்களுக்கு சொல்லிக் கொடுத்தது என்பதால், தயக்கமின்றி, நம்பிக்கையுடன், நேர்மறையாக பதிலளித்தேன்.
	இருபது நிமிடங்கள் போனதே தெரியவில்லை. கடைசியில் மேலாளர் போன்று தோற்றமளித்தவர் கேள்விகளை ஆரம்பித்தார். பெரும்பாலும் நான் டெக்னிகலாகவே இருந்தது. சற்று நேரம் கழித்து, ”தங்களின் நேரத்திற்கு நன்றி. வெளியே அமருங்கள். அரை மணிநேரத்தில் ரிசல்ட் சொல்லி விடுகிறோம்” என்றார். நன்றி சொல்லி விட்டு வெளியே வந்தேன்.
	“எப்படிடா இருந்தது?” என்றான் குமார். “விஷுவல் பேசிக்கில் ஒன்றிரண்டு தவிர, அனைத்து கேள்விகளுக்கும் சரியாக பதிலளித்தேன். அரைமணி நேரம் காத்திருக்கச் சொன்னார்கள்” என்றேன்.
	‘சரி வா, பக்கத்தில டீ சாப்பிட்டுட்டு வரலாம்” என்று அழைத்தான். ஐந்து நிமிட நடையில், ஒரு டீக்கடை தென்பட்டது. “கெடச்சிட்டா நல்லா இருக்கும். வீட்டுக்கு உதவியாக இருக்கும்” என்றேன். “ஆமாடா. அப்பா, அம்மா ரொம்ப சந்தோஷப் படுவாங்க” என்றான்.
	டீ சாப்பிட்டு விட்டு, மீண்டும் கம்பெனிக்குச் சென்று, வரவேற்பறையில் அமர்ந்தோம். சிறிது நேரத்தில், மேலாளர் வெளியே வந்தார். என்னையும் சேர்த்து மூவரை உள்ளே அழைத்தார்கள். இப்போது வேறு இருவர், மேலாளருடன் அமர்ந்திருந்தனர். “கங்கிராட்ஸ். மூவரும் அமெரிக்க வேலைக்கு தேர்வு
	www.vinmeenbooks.com


	விண்மீன்

	முதன்முறையாக ஒரு அமெரிக்கருடன் பேச வாய்ப்பு கிடைத்தது. அவருடைய ஆங்கில உச்சரிப்பு புரிந்து கொள்ள சற்று சிரமமாக இருந்தது. சில அடிப்படை கேள்விகளைக் கேட்டார். எதற்காக அமெரிக்கா செல்கிறீர்கள்? அங்கு என்ன வேலை? எவ்வளவு நாட்கள் தங்கி இருப்பீர்கள்? எங்கு தங்குவீர்கள்? மிகவும் நேர்மையாக பதிலளித்தேன். நீண்ட நாட்கள் தங்கி இருக்கும் எண்ணமேதும் இல்லை. விசா முடிந்தவுடன், இந்தியாவுக்கே திரும்பி விடுவேன் என்றேன். பிறகு சில டெக்னிக்கல் கேள்விகள் இருந்தன. எல்லாக் கேள்விகளுக்கும் சரியாக பதிலளித்தேன். அவருடைய முகத்தில் திருப்தியின் அறிகுறிகளை உணர்ந்தேன். பாஸ்போர்ட்டை வாங்கி வைத்துக் கொண்டு, “you will receive your passport with the VISA stamped within couple of weeks” என்றார். நன்றி சொல்லி விட்டு வெளியே வந்தேன். பறக்க வேண்டும் போலிருந்தது. சந்தோஷத்தின் உச்சத்தில் இருந்தேன்.
	செலவுகளுக்கு அப்பா எப்படியோ கடன் வாங்கிக் கொடுத்தார். சென்னையில் அறை நண்பர்களுடன் பர்ச்சேஸ் செய்ததில், பட்ஜெட்டை விட, ஐம்பதாயிரம் ரூபாய் அதிகம் செலவாகியிருந்தது.
	இரண்டு வாரங்களில் பாஸ்போர்ட் வீட்டுக்கு கொரியரில் வந்து சேர்ந்தது. கம்பெனியைத் தொடர்பு கொண்டு, விஷயத்தைத் தெரிவித்தேன். மேலாளரே போனை எடுத்தார். வாழ்த்து சொல்லி விட்டு, ஏர் டிக்கெட் அனுப்பி வைக்கிறேன் என்று சொன்னார். மூன்று நாட்களில் ஏர் டிக்கெட் கிடைத்தது. சென்னையில் இருந்து நெதர்லாந்து. பிறகு அங்கிருந்து ஹுஸ்டன். இரண்டாம் வகுப்பு டிக்கெட். சென்னையில் இருந்து விமானம். அப்பா, அம்மா, அண்ணன், தம்பி ஆகியோர் விமான நிலையம் வந்திருந்தனர்.
	“கண்ணா, குடும்பமே ஒன்னயத் தான் நம்பியிருக்குது. உடம்ப கவனிச்சிக்கோ. போய் சேர்ந்ததும், போன் பண்ணு” என்றார் அப்பா. நான் மிகுந்த உணர்ச்சி வசப்பட்ட மனநிலையில் இருந்தேன். குடும்பத்தைப் பிரிந்து இவ்வளவு தூரம் செல்வது இதுவே முதல் முறை. அதுவே ஒரு பயத்தை ஏற்படுத்தியது. அப்பா சொன்ன எல்லாவற்றுக்கும் சரி, சரி என்று தலையாட்டினேன். விசிட்டர் ஏரியாவைத் தாண்டி, உள்ளே செல்ல ஆரம்பித்தேன். எனக்கு அழுகையாக வந்தது. அப்பா, அம்மா எல்லோரும் கையாட்டியதைப் பார்த்தபடியே உள்ளே நுழைந்தேன். குடியுரிமைச் சோதனைக்கு பெரிய வரிசை இருந்தது. இரும்புக் குச்சிகளை நட்டு, அவற்றில் நீல நிறப் பட்டைகள் கட்டப் பட்டிருந்தன. முடிவே இல்லாமல் வளைந்து வளைந்து சென்று கொண்டேயிருந்தது.

	சிறுகதை
	க. இரமேஷ்பாபு
	“எங்க நம்ம கண்ணன் கிட்ட பேசிட்டேன். நீங்க போயி பாருங்க”
	“எதுக்கு… என்ன பேசுன..?”
	“அவன் பாரயணத்துக்கு எல்லாரையும் அழைச்சுட்டு போறான் இல்ல”
	“ஆமாம்”
	“இனிமே உங்களையும் அழைச்சிட்டு போவான்”
	“எனக்கு என்ன தெரியும் என்னை அழைச்சிட்டு போயி என்ன பண்ணுவான்”
	“அத அவன் பாத்துப்பான். நீங்க இப்படியே உக்காந்து இருந்தா எப்படி. இன்னும் மூணு மாசத்துல பேரன் பர்த்டே வருது. ஏதாவது செய்ய வேண்டமா. அதுக்கு எங்க போறது”
	“நீ சொல்றது சரிதான்.ஆனா எனக்கு ஓன்னும் தெரியதே”
	“தெரியாது… தெரியாதுன்னு சொல்றத நிறுத்திட்டு முயற்சி பண்ணுங்க போனாதான தெரியும்”
	“இந்த வயசுல….. சரி போறேன்”
	*
	கண்ணன் வீட்டின் முன்னால் தயங்கி நின்று அழைக்க, முப்பது வயதுள்ள இளைஞன் அழுக்கு வெள்ளை வேட்டியும் குடுமியுமாக வந்தான். பார்த்ததும் “வாங்க மாமா, ஜலம் சாப்பிடுங்க. சாப்பிட்டிங்களா… டிபன் எடுத்து வரச்சொல்லவா” இடைவிடமால் பேசினான்.
	“நான்…”
	“தெரியும் மாமா, மாமி நேத்தே சொன்னா. உங்களுக்கு சூக்தாதி ஏதாவது தெரியுமா..?”
	கனத்த மெளனத்தை வெளிப்படுத்த, “சரி ருத்ரம் சமகம் இல்ல ஏதாவது மந்திரம் தெரியுமா..?”

	“பாத்தேன்.பயப்படாதீங்க பகவான் பாத்துப்பான் சொன்னான். நாளைக்கு அசோக் பில்லர்கிட்ட காலைல ஐந்து மணிக்கு வரச்சொல்லியிருக்கான். ஒசூர் போணும்”
	“சரி போங்க”
	“என்ன நீ டக்குன்னு போன்னு சொல்லிட்டே. எனக்கு படபடப்பா இருக்கு. பயத்துல ஒன்னும் புரியல”
	“பயம் சத்துருன்னு நீங்க தானே அடிக்கடு சொல்லுவீங்க. தைரியமா போயிட்டு வாங்க எல்லாம் பழகிடும். ஸ்வாமி காரியம் அதான் பாக்கறேன். நம்ம நிலைமா தெரிஞ்சி பகவான் வழிகாட்டிருக்கு. இவ்வளவு வருஷமா இங்க தானே இருக்கோம். இதப்பத்தி நினைச்சமா தைரியமா போங்க”
	*
	இருள் பிரியாத விடியலின் பரம சுகத்தை உடல் மனம் இரண்டும் அனுப்பவிக்கமால் நடுக்கத்தை வெளிப்படுத்திக் கொண்டிருந்தது. போரூர் பேருந்து நிறுத்தத்தில் சிலர் காத்திருக்க பேருந்து வர காணோம். ஆட்டோ அருகில் வந்தது. 5 மணிக்கு மேல தான் பஸ் எங்க போணும் விசாரிக்க, விபரம் சொன்னதும் 300 என்றான். தயங்க ‘பெரியவரே 200 கொடுங்க காலையில யோசிக்காதீங்க’ என்றான்.
	ஆட்டோ கேஎப்சி அருகே நின்றது. ஓருவரும் இல்லை சற்று பதட்டமாகி போனில் தொடர்புக் கொள்ள எண்ணிய தருணத்தில் ஆட்டோவில் கச்சம் கட்டி ஒருவர் இறங்கினார். இறங்கியதும் ‘வாங்கண்ணா’ என அறிமுகம் ஆனவர் போல் சொல்லிவிட்டு “எப்ப வந்தீங்க” என புன்னகைத்தார்.
	தயங்கிப் புன்னகைக்க, “ஏன் ஓருமாதிரி இருக்கிங்க” என்றார்.
	“ஒண்ணுமில்ல”
	“அண்ணா எங்கிருந்து வறீங்க நான் வடபழனிலிருந்து வரேன். உங்க நாமதேயம்”
	“கோவூரிலிருந்து வரேன்”
	“உங்க பேரு கேட்டேன்”
	“என் பேரு மூர்த்தி… உங்க பேரு”
	“சுப்பிரமணி”

	“பாத்தேன்.பயப்படாதீங்க பகவான் பாத்துப்பான் சொன்னான். நாளைக்கு அசோக் பில்லர்கிட்ட காலைல ஐந்து மணிக்கு வரச்சொல்லியிருக்கான். ஒசூர் போணும்”
	“சரி போங்க”
	“என்ன நீ டக்குன்னு போன்னு சொல்லிட்டே. எனக்கு படபடப்பா இருக்கு. பயத்துல ஒன்னும் புரியல”
	“பயம் சத்துருன்னு நீங்க தானே அடிக்கடு சொல்லுவீங்க. தைரியமா போயிட்டு வாங்க எல்லாம் பழகிடும். ஸ்வாமி காரியம் அதான் பாக்கறேன். நம்ம நிலைமா தெரிஞ்சி பகவான் வழிகாட்டிருக்கு. இவ்வளவு வருஷமா இங்க தானே இருக்கோம். இதப்பத்தி நினைச்சமா தைரியமா போங்க”
	*
	இருள் பிரியாத விடியலின் பரம சுகத்தை உடல் மனம் இரண்டும் அனுப்பவிக்கமால் நடுக்கத்தை வெளிப்படுத்திக் கொண்டிருந்தது. போரூர் பேருந்து நிறுத்தத்தில் சிலர் காத்திருக்க பேருந்து வர காணோம். ஆட்டோ அருகில் வந்தது. 5 மணிக்கு மேல தான் பஸ் எங்க போணும் விசாரிக்க, விபரம் சொன்னதும் 300 என்றான். தயங்க ‘பெரியவரே 200 கொடுங்க காலையில யோசிக்காதீங்க’ என்றான்.
	ஆட்டோ கேஎப்சி அருகே நின்றது. ஓருவரும் இல்லை சற்று பதட்டமாகி போனில் தொடர்புக் கொள்ள எண்ணிய தருணத்தில் ஆட்டோவில் கச்சம் கட்டி ஒருவர் இறங்கினார். இறங்கியதும் ‘வாங்கண்ணா’ என அறிமுகம் ஆனவர் போல் சொல்லிவிட்டு “எப்ப வந்தீங்க” என புன்னகைத்தார்.
	தயங்கிப் புன்னகைக்க, “ஏன் ஓருமாதிரி இருக்கிங்க” என்றார்.
	“ஒண்ணுமில்ல”
	“அண்ணா எங்கிருந்து வறீங்க நான் வடபழனிலிருந்து வரேன். உங்க நாமதேயம்”
	“கோவூரிலிருந்து வரேன்”
	“உங்க பேரு கேட்டேன்”
	“என் பேரு மூர்த்தி… உங்க பேரு”
	“சுப்பிரமணி”

	விண்மீன்
	சிறுகதை
	“நீங்க நம்ம பஸ்ல ஏறிக்கங்க” என்றான்.
	மூச்சு சிரானது. பஸ் ஏறினார். ‘அப்பனே சர்வேஸ்வரா உன்ன நம்பி இந்த பயணத்த புது வாழ்க்கைய தொடங்கறேன். எனக்கு ஒன்னம் தெரியாது நீயே பாத்துக்க’ என மனசுக்குள் கசிந்தவரை தள்ளிக் கொண்டு ஜன்னல் ஒர இருக்கையில் அமர்ந்தவர் சிரித்தார். உக்கார்ந்தும் ஜெய் ஸ்ரீராம் என்றதும் சிலர் ஜெய் ஸ்ரீராம் என முழங்கினர். ‘வாங்க உக்காருங்க’ அருகில் அமரச்சொன்னார். “கோவிச்சுக்காதீங்க நான் வெத்தல போடுவேன் அதான் ஜன்னல் ஓரம் நீங்க போடுவீங்களா”
	“இல்ல” அமர்ந்ததும் கண் முடினார். அருகில் இருப்பரிடம் முதன் முறையாக பேச பயம் வந்தது.
	அருகில் இருத்தவர், “அண்ணா குளிருதா, ஜன்னல் சாத்திடட்டுமா. அப்புறம் வேணா துறந்துக்கலாம்” எனக் கேட்டார்.
	“இல்ல வேண்டாம்” சொற்களை இறைக்கமால் வாழ முடியுமா தெரியவில்லை.
	காபி வந்தது.
	“ஆளுக்கு ஓரு கப் மட்டும் குடிங்க”
	யாரும் அவர் வார்த்தையை கேட்கவில்லை.
	‘வீட்டில பெரிய டபரா செட்ல குடிச்சிட்டு இப்ப சின்ன பேப்பர் கப்ல செட் ஆகுமா. அவன் அப்படி தான் சொல்வான் குடிங்க இல்லன்ன நம்ம வயிறு தான் காயும். எப்படியும் மூணு நாலு மணிக்கு கிளம்பி இருப்பிங்க வெறும் வயித்தோட குடிங்க ஓன்னும் சொல்லமாட்டாங்க சும்மா அப்படி தான் ஏதாவது சொன்னதானே அவன் இருக்கற தெரியும், கூச்சபடாதிங்க. இந்த தொழிலுக்கு ரிடையார் ஆன பின்னாடி வரதுக்கு காரணம் பாதி பேருக்கு பேன்ஷன் வந்தாலும் வாயிக்கு ருசியா போற இடத்தல கிடைக்கறது தான். போவ போவ தெரிஞ்சிப்பிங்க’
	“சார் காபி நல்லாயிருக்கா… நம்ம வைத்தி கடை நினைக்கறேன். அங்கதான் வாங்குவாங்க” என முன்சீட்டு மனிதர் சொன்னார்.
	காபி வயிற்றில் கலக்கத்தை ஏற்படுத்த தொடங்கியது.
	முகத்தை பார்த்து, “சூடா சாப்பிட்டதும் உடனே மலம் வந்தா 75% உடம்பு பர்பெக்ட்ன்னு சொல்லுவாங்க” என்றார்.

	அவராக பேசத் தொடங்கினார். “என்ன பண்றது இந்த வயசுல உழைக்கனும் ஆண்டவன் எழுதி வைச்சிருக்கான். எனக்கு 73 வயசாறது இரண்டு பசங்க. இரண்டு பேருக்கும் கல்யாணம் பண்ணிட்டேன். பென்ஷன் வருது… அது போதும் ஆனா சகதர்மினி என்னால டெய்லி சமைக்க முடியல… நான் மட்டுமுன்னா ஏதோ ஒன்னு பண்ணி காலத்த ஓட்டுவேன். அதனால கண்ணன் கூட பாரயாணம் போன்னு அனுப்பற, நான் இல்லன்னா கிளம்பி அவ தங்கை வீட்டுக்கு போயிடுவா எப்படியோ காலம் ஓடறது. ஓரு வருஷமா பாரயணம் வரேன். சும்மா சொல்லக்கூடாது அவன் நல்ல பையன். மத்தவன் மாதிரி பாதி கமிஷன் எடுக்க மாட்டான்”
	“என்னது கமிஷனா..?”
	“ஆமாண்ணா… சும்மா கூப்பிட்டு போவாங்களா அவங்களுக்கு ஒரு வருமானம் வேண்டாமா… இங்க இருக்கறவங்க எல்லாம் ரிட்டையர் ஆனவங்க… பென்ஷன் வாங்கறவங்க… சும்மா பொழுதுப்போக்கு பாதிப்பேர் வரான். சிலர் மட்டும்தான் வயித்து பொழைப்புக்கு வராங்க. என்ன பெரிசா கொடுத்துடுவான். முந்நூறு, சில இடத்துல ஐநூறு, ஆயிரம் தருவான். கனக துர்கை கோயில்ல மட்டும் ஆயிரத்து ஐநூறு கன்பார்ம். ஆனா சான்ஸ் கிடைக்காது. எல்லாத்துக்கும் குரூப் இருக்கு. எல்லாரும் ஏதோ ஓரு குருப்ல இருப்பா. இங்க இருக்கற முக்காவாசி பேர் பாடசாலயில படிக்காதவா, ஆனா அனுபவத்துல சூக்தாதி சொல்லுவா” என்றபடி தான் தண்ணீர் குடித்து விட்டு தண்ணீர் பாட்டிலை அவரிடம் நீட்ட, நாக்கு வறட்சி இருந்தாலும் தயங்கி “வேணாம்” என்றார்.
	“ஹை சூமார்ட்ன்னு ஓரு குருப் இருக்கு. அதுல பாடசாலயில படிச்சவாளுக்கு மட்டும்தான் டிமாண்டு. ஆனா பாருங்க பாச்சால படிச்ச குழந்தைங்க நன்னா சம்பாதிக்கறது. பொண்ணு கிடைக்க மாட்டேங்குது. குடுமி வைச்சா இப்ப பெண் குழந்தைகளுக்கு பிடிக்கல, எல்லாம் கம்பியூட்டர் படிச்சவாளா பாக்கறா…. என்ன கலிகாலம். கிராப் வெட்டி கல்யாணம் பண்ணின்டு அப்புறம் பானதபாட்டு திரும்ப குடுமி இந்த வாழ்க்கைக்கு வரான். பாடசால மட்டுமல்ல இன்சினியர் படிச்சவன் கூட வரான்”
	“போஸ்ட் மாஸ்டர் அண்ணா பேச தயங்காதீங்க. இங்க பேச்சு தான் எல்லாத்தையும் தீர்மானிக்கும். நீங்க மெளனியா இருந்தா திமிரு பிடிச்சவானா இருக்கான்னு சிரிச்சிக்கிட்டே எல்லோருக்கிட்டயும் சொல்லுவான். பேசறதுல என்ன நஷ்டம் வந்துடப்போறது. தைரியமா பேசுங்க

	சிறுகதை
	“ஏண்டா சுத்து கோவில் பாத்தியே இப்ப யாரு பாத்துப்பா”
	“ஆளு சொல்லிட்டேன். சுத்து கோயிலக்கு மாசம் மூவாயிரம் முதல் ஐயிராம் தராங்க.ஆளு போட்ட ஓரு நாளைக்கு ஐநூறு கேக்கறான். அதான் ஓன்னும் புரியல. கோயில விட்டுடலாம்னு யோசிக்கறேன் பாரயணத்துக்கு இரண்டாயிரம் சொன்னாங்க அதான் வந்துட்டேன். இரண்டாயிரத்துல எவ்வளவு பிடிச்சுப்பாங்களோ தெரியல”
	“ருத்திரபாராயணத்தில ஆயிரத்து ஐநூறு தந்தா இருநூறு பிடிச்சிட்டு மிதம் தருவாங்க. சில இடத்துல எங்க அவ்வளவு தரான். டிபன் சாப்பாடு போட்டு மூநூறு இல்ல ஐநூறு தான் தரான். சில இடத்துல பேக் ருத்திராட்ச மால தருவான்”
	“ரவி அண்ணா குரூப்ல தான் நிறைய பேரு வருவா. அவரு நம்ம கிட்ட எடுக்கமாட்டாரு. ஸ்டேய்ட்டா யாரு அரேஞ் பண்றாளோ அவாகிட்ட பேசி வாங்கிப்பாரு. நம்மகிட்ட கேக்கமாட்டாரு. இன்னிக்கு மூநூறு பேர்ல என்பது பேரு அவரு தான் அரேஞ் பண்ணி இருக்காரு. நூத்தம்பது பாடசால பசங்க எல்லா பாடசாலையும் சேர்த்து ஒன்னு இரண்டு வைஷ்ணவா இருப்பா அவ்வளவுதான்”
	பேருந்து எல்லார் சொற்களையும் காற்றில் பறக்கவிட்டு சென்று கொண்டிருந்தது.
	காபி குடித்தால் நன்றாக இருக்கும் எனத் தோன்ற நினைத்ததும் நிறைவேறும் வாழ்க்கையா இது. கையில் டிபன் பாக்கெட் கனத்தது.
	“இப்பவே சாப்படறவா சாப்படலாம். வண்டி நின்ன பின்னாடி சாப்பாடறவா சாப்பிடலாம். சாப்பிட்டு காலி கவர் சைட்ல தூக்கி அடிக்கமா இந்த அட்டபெட்டில போடுங்க”
	அருகிருந்தவர் பிரித்தார்.சாம்பார் மனம் பரவியது.
	“அண்ணா சாப்பிடுங்க காலையில ரெடி பண்ணது நம்ம வண்டி நின்னு சாப்பிடறதுகுள்ள ஆறி அவளா போயிடும். சாப்பிட்ட மாத்திரை போட்டு செத்த கண் அசரலாம். காலை ஓன்பது மணிக்குள்ள டிபன் சாப்பிடணும் இல்ல உடம்புக்கு டெஞ்சர். கூச்ச படமா சாப்பிடுங்க”
	சாம்பார் கவர் பிரிக்க சற்று சிரமாயிற்று. எங்கே கொட்டிவிடுமோ நடுக்கத்தில் மடியில் பிரித்த இட்லி, சாம்பார், சட்டினி பிரிக்கவில்லை இந்த வயதில் எதைத்தான் கற்றுக்கொள்வது. ஓடும் பேருந்தில்

	த்தில ஊறி இருக்க நாம தான் முயற்சி பண்ணமா கதை சொல்லிட்டு அலையறோம். வேல காசு பணம் பதவின்னு ஓடி ஆடி இப்ப பிக்கல் பிடுங்கல் வரப்ப பகவான கூப்பிட்டா அவன் லேட்டா தான் வருவான். ஆனா வரமா போகமாட்டான். நம்ம தருமத்தை நாமளே மீறிட்டு இப்ப அழுது என்ன புண்ணியம். அவனவன் தர்மத்தை அவனவன் பாலோ பண்ணணும்”
	அருகில் வந்த போஸ்ட் மாஸ்டர் “சரியா சொன்னீங்க. நம்ம வேல்யுஸ் நமாளே மதிக்கமா மத்தவன குறை சொல்லி என்ன பிரயோஜனம். வேலைக்கு போறச்ச ஏதோ தலையில குட்டிண்டு போயிட்டு ஆபிஸ்ல என்ன கெத்து காட்டுவோம். அவங்களும் சாமி சாமின்னு மரியாதை கொடுத்தாங்க. அத காப்பாத்திக்க நமக்கு துப்பில்ல சாரி கொஞ்சம் ஓவரா பேசிட்டேன். இந்த வயசுலயும் பகவான் நமக்கு படி அளக்குறான். மத்தவங்கள நினைச்சு பாருங்க. சரிவிடுங்க பேசி ஓன்னும் ஆகப்போறதில்ல”
	கண்ணன் குரல் கொடுத்தான். “எல்லாரும் சிக்கிரமா ஏறின போயி கொஞ்ச ரெஸ்ட் எடுக்காலம். இப்ப தான் போன் பண்ணா. போனதும் போஜனம் முடிச்சிட்டு மூணு மணி வரை ரெஸ்ட். மூணுல இருந்து ஐந்து மணி வரைக்கும் மந்திர பாராயணம். ஐந்து மணிக்கு காபி ஸ்நேக்ஸ். ஆறு மணிக்கும் ஹோமம் ஆரம்பிச்சா ஓன்பது ஆயிடும். அப்புறம் டிபன் முடிச்சுட்டு கிளம்ப இராத்திரி 11 ஆயிடும்”
	“கண்ணா ருத்ர பாரயணமா, வேத பாரயணமா, நாம ஜபமா”
	“குருநாதரோ இல்ல அங்க இருக்க யாராவது மந்த்ரம் சொல்வா அத நாம தொடர்ந்து சொல்லணும் அவ்வளவுதான்”
	மீண்டும் வியர்க்க தொடங்கியது. சகஜமாகுபோதெல்லாம் ஏதோ ஓன்று துரத்துகிறது. விதியா அல்லது சோதனையா புரியவில்லை. கண்மூட முடியாமல் வெளியே பார்க்க தொடங்கியது. உள்ளுக்குள் பார்க்கும் பாக்கியம் கடைசி வரை கிடைக்கதோ என எங்கினார்.
	“கண்ணா அடுத்த ப்ரோக்ராம் எப்ப” எஸ்பிஜ கேட்க-
	“அதி ருத்ரபாரயணம் தான். ஆனா பதினொருநாளு அங்கேயே தங்கணும். எல்லா வசதியும் இருக்கு. பெரிய சத்திரம் ஏற்பாடு பண்ணியிருக்கா சொல்லறேன் வந்திடுங்க”

	“எல்லாம் இங்கேய இறங்கி நேர போயி ரைட்ல திரும்புன்ன ஹால் வரும் அங்க பேக் வச்சுட்டு சாப்பிடுங்க” என்றார்.
	பேருந்தில் இருந்து இறங்கி சிலர் பஞ்சபாத்திர உத்தரிணியுடன் மாத்தியானிகம் செய்ய ஓடினர்கள்.
	அருகே இருந்தவர் “இவனுக வீட்ல ஒன்னும் செய்யமாட்டாங்க இங்க வந்து கண்ணன் எதிர்க்க சீன் போடுவாங்க. இப்ப டைம் என்ன, நீங்க வாங்க சாப்பிட போகலாம்”
	ஹால் ழுழுதும் துர்கையின் சுதை சிற்பமாக ரம்மியமா இருந்தது. ஆயிரம் பேருக்கு மேல் அமரும் வசதி. வண்ண விளக்குள் கீழே குல்ட் விரிக்கப்பட்டு இருந்தது. சென்னை தவிர பிற ஊர்களிலுமிருந்து நிறைய பேர் வந்திருத்தனர்.
	இடம் ழுழுவதும் பிரம்மாண்டம். போட்டோ எடுக்க நினைத்தால் யாராவது ஏதாவது சொல்வார்களோ என நினைத்தவர் கண்ணில் முன்னரே வந்தவர்கள் சுயமி எடுத்து கொண்டிருந்தனர்.
	அன்னதாகூடம் ஐநூறு பேர் அமரும் வசதி இருந்தது.
	எல்லோரையும் சேட் மிகுந்த மரியாதையுடன் ஸ்வாமிஜி என வரவேற்றார்.
	உணவே பிரம்மம். உணவை வீணாக்காதீர்கள். எவ்வளவு வேண்டுமானாலும் சாப்பிடுங்கள் மைக்கில் அறிவிப்பு வந்தது. அன்னதானகூடத்தை இரண்டாக பிரித்து மக்களுக்கும் ஓருபுறமும், வேத பிரமாணர்களுக்கு மறுபுறம் என தடுத்து இருந்தனர். சுத்தகரிகப்பட்ட குடிநீர் அங்காங்கே இருந்தது தினசரி ஐநூறு முதல் ஆயிரம் பேர் உணவருத்துவதாக கூறினார்.
	சாப்பிட்டதும் சிறுநீர் கழிக்க நகர்ந்தார். அலுவலகத்தில் ஏற்பட்ட பழக்கம் அதை மாற்ற முடியல.
	“சரி சீக்கிரம் வாங்க செத்த உடம்ப சாய்ப்போம். பஸ் பயணம் டயர்ட இருக்கு அப்புறம் ஜெபத்து எழுப்பிடுவான். சில பேர் குளிப்பாங்க உங்க இஷ்டம் போல பண்ணுங்க” என்றார்.
	கண் சொருகும் நேரத்தில் “எல்லாம் ரெடி ஆயிடுங்க” என கண்ணன் கத்த தொடங்கினான். மணி மூன்று.
	“மூணு மணிக்கு எழுப்பினா தான் நாலு மணிக்கு ரெடியாகுங்க அதான் எழுப்பறான். நான் குளிச்சிட்டு

	“என்ன அண்ணா ரொம்ப லயிச்சி போயிட்டப்போல சிலசமயம் யாருக்காவது பிராப்தம் இருந்தா நடக்கும். உங்களுக்கு நடந்திருக்கு கெட்டியா பிடிச்சுக்கோங்க. நீங்க பயத்துல சொன்னீங்களோ, உண்மையா சொன்னீங்களோ தேவதை டக்குன்னு உங்ககிட்ட வந்துட்டா. நான் சொன்னா சிரிப்பா இருக்கும். எங்க குருநாதர் சொல்வார் நாங்க சிரிப்போம் இப்ப தான் உங்கள பாத்து தெரிஞ்சிக்கறேன்”
	சிரித்தார்.
	“பாத்திங்களா சிரிக்கிறிங்க”
	“இல்ல” கண்ணிர் கசிந்தது.
	“ஆஸ்ரமத்துல லோக ஷேமத்துக்காக பண்றான். நாம காசுக்கு சொல்றோம். ஆனா அதுலயும் ஒரு ஹானஸ்டி இருக்க வேணாமா. பாருங்க மந்த்ரம் சொல்லமா வாய அசைக்கறது பக்கத்துல பேசறது கிண்டல பண்றது விளையாட்டா இருக்கா என்ன பொறுத்த வரைக்கும் நாம வாங்கற காசு நமக்கு பயன்படனும். டாக்டர்கிட்ட கொடுக்க கூடாது. வேற தண்ட செலவு ஆகக்கூடாது மத்தபடி எனக்கும் ஒன்னும் தெரியாது. ஏதோ சொல்லணும் தோணித்து சொன்னேன். அவன் அதிகமா தரான் இவன் கூப்படறான் இத விக்க ஆரம்பிச்ச இந்த அனுபவம் கிடைக்காது பாத்துக்கங்கோ. எப்ப உங்க கண்ணுல ஜலம் வந்துதோ அப்பவே பகவான் உங்கள கவனிக்கறான் அர்த்தம். வாங்க போயி காபி சாப்பிட்டு வரலாம்”
	*
	ஹோம குண்டங்கள் மூன்று பிரிவுகளாக இருந்தது.
	வட்ட சதுர குண்டங்களா மூநூறு மேல் இருந்தது. குரு இருந்த மேடை அருகே நவ குண்டங்கள் பெரிதாக இருந்தது.
	மீண்டும் அச்சம்
	கண்ணன் அருகே வந்து “நம்ம ஆளுங்க ஓரே லைன்னா உக்காருங்க. அப்பதான் ஈசியா இருக்கும். எஸ்.பி.ஜ அண்ணா இவர பாத்துக்கங்க புதுசு”
	“நீ போ கண்ணா நான் பாத்துக்கறேன். அவர ஸ்வாமி பாத்திட்டு இருக்கார்”
	“என்னது”
	“ஒன்னுமில்ல நீ போ”
	“அண்ணா ஏன் கிண்டல் பண்றீங்க. கல்யாணத்துல
	www.vinmeenbooks.com

	விண்மீன்
	சிறுகதை
	எனக்கும் ஒன்னும் தெரியாது இவர்களை நீ ஆசிர்வதித்து அவங்க பிராத்தனைய நிறைவேத்து இவங்களுக்காக காயத்தரி மந்திரம் 108 ஜபிக்கறேன். நீ பாத்துக்கோ ‘
	குரு வருவதற்கான முரசுகள் ஓலித்தது. மஞ்ச பட்டு உடுத்தி சீடர்கள் சூழ வந்து எல்லோரையும் ஆசிர்வதித்தார். கலசங்கள் இருந்த மேடை அருகே சென்றதும் உதிரி பூ தட்டு நீட்டினர். அவர் கண்மூடி தியானித்து வேத பண்டிதர்கள் மந்திரங்கள் ழுழங்க பூவால் கலசங்களை அர்ச்சித்தார். பின் சிறு புன்னகை. இந்தியில் பேசத்தொடங்கினார். (இந்தியா மாரட்டியா பெங்காலியா தெரியாது தெரிஞ்ச ஒன்னு இந்தி தான்)
	சீடர்கள் தமிழ் இந்தி என மாறி மாறிப் மைக்கில் மொழிப்பெயர்த்தனர்.
	மந்திரங்கள் ழுழங்க குண்டங்களுக்கு தேவையான பொருட்களை கொடுத்துக்கொண்டே ஆலோசனைகளை வழங்கினர். பூரண ஆஹதி முடிந்ததும் அப்படா என இருந்தது.
	அண்ணா சக்ஸஸ்புல்லா ஹோமத்தை முடிச்சிட்டீங்க.
	பரமேஸ்வரா எனக்கு ஒன்னும் தெரியாது இவ்வளவு பெரிய ஹோமத்துல கலந்துக்க வைச்சிருக்கே தப்ப மன்னிச்சுடு மனத்தின் மொழி கண்ணில் வழிந்தது.
	ஏன் இப்ப அழறீங்க. அதான் முடிஞ்சிடுச்சே. அப்படி உங்களுக்கு ஏதாவது பயமா இருந்தா வாங்கற காசுல பத்து பர்சென்டு தானம் பண்ணுங்க. இல்ல உங்களுக்கு எது நல்லதுன்னு படுதோ அதச் செய்யுங்கோ. சீக்கிரம் வாங்க பஸ்ல ஏறி உக்காரலாம். புகை கண்ணு எரிது”
	பேருந்தில் காற்று தொட்டது.

	கட்டுரைத் தொடர்


	நிஸ்வாவின் நிழலில்
	பகுதி-13 சூரிய மலை!!!
	இளங்கோ ராமசாமி
	கடந்த அத்தியாயத்தில் நான் உங்களை அழைத்துச் சென்ற "மிஸ் ஃபாத்” என்ற பல நூற்றாண்டுகள் பழமையான கிராமத்தில் இருந்து வெளிவர மனமே இல்லாமல் லயித்துக் கிடப்பீர் எனத் தெரியும். அங்கிருந்து கிளப்ப அதைவிட வசீகரமான ஏதாவது ஒரு சங்கதி வேண்டுமல்லவா? அதனால் தான் இந்த அத்தியாயத்தில் “சூரிய மலை” எனப்படும் ஓமானின் மிக உயர்ந்த சிகரமான “ஜபல் ஷாம்ஸ்” ன் அருமை பெருமைகளை எடுத்துக் கூறப் போகிறேன். வாசித்து முடித்த கணம் மூட்டை முடிச்சுக்களைக் கட்டிக் கொண்டு என்னோடு நீங்களும் மலையேறத் தயாராவது திண்ணம்.
	அதற்கு முன்பு உங்களில் சாகச மனம் கொண்டோருக்காக இரண்டு இடங்களைப் பற்றிச் சுருக்கமாகப் பார்த்து விடலாம் சரியா?

	விண்மீன்
	கட்டுரைத் தொடர்
	ஓமானின் மிகச் சிறந்த சாகச அனுபவங்களில் இக் கணவாய்க்குள் நுழைந்து இலக்கை அடைந்து அங்கிருக்கும் ஒரு அழகிய வற்றாத குளத்தில் ஒரு குதியலைப் போடுவதும் ஒன்று. செல்லும் வழியில் ஒரு சில இடங்களில் ஒரே ஒரு அடி தப்பினாலும் மரணம் என்னும் படியான குறுகிய பாதைகளைக் கடக்க வேண்டும். கைப்பிடியாகக் கட்டப் பட்டிருக்கும் சங்கிலியைப் பிடித்துக் கொண்டு இறங்கி ஏற வேண்டும். “இத்தனை பாடு பட்டு அங்கு சென்று வருவது வொர்த்தா?” எனக் கேட்டால் “ஆம் நூற்றுக்கு இருநூறு சதவிகிதம் வொர்த்” என அடித்துச் சொல்வேன். இது போன்ற கணவாய்களின் முழு மெய்யழகை நாம் அங்கு சென்றால் மட்டுமே முழுமையாகப் புரிந்து கொள்ள முடியும்.
	இரண்டாவது கணவாய் “ஜபல் ஷாம்ஸ்” ன் அடிவாரத்தில் உள்ள "வாதி நக்ஹர்” (Wadi Nakhr). “மிஸ்ஃபாத்” தில் இருந்து கீழிறங்கி “ஹம்ரா” நகரை அடைந்தவுடன், ரவுண் அபவுட்டில் இடது புறம் பிரியும் சாலையில் மேற்கு நோக்கிச் சென்றால் இருபது நிமிட பயணத்தில் “வாதி நக்ஹர்” ஐ அடையலாம். இந்த இடத்திற்கு “வாதி குல்” என்றொரு பெயரும் உண்டு.
	தார்ச்சாலையில் இருந்து கணவாய்க்குள்ளே 7 கி. மீ தொலைவு வரை 4 x 4 வாகனத்தில் செல்ல முடியும். அங்கு ஒரு அழகிய தங்கும் விடுதி உள்ளது. இரவொன்றிற்குத் தங்க 20 ரியால்கள் கட்டணம். "வேற லெவல் வைப்” வேண்டுவோர் தவற விடக் கூடாத அனுபவம். அதிகம் பிரபலமடையாத யாருக்கும் தெரியாத கூட்டம் இல்லாத இடம். இரவின் ஏகாந்தத்தை அணுவணுவாக ரசிக்கலாம். ஒளி மாசற்ற காரிருளில் இருபுறமும் உயர்ந்து நிற்கும் கணவாய்க்குள் இருந்து வானில் மின்னும் நட்சத்திரங்களை நம்மில் எத்தனை பேர் தரிசித்துள்ளோம்?

	“ஜபல் அக்தர்” அளவிற்குப் புகழ் பெற்ற தலமெனினும் “ஜபல் ஷாம்ஸில்” நூறு குடும்பங்களுக்கும் குறைவாகவே வாழ்கின்றனர். இங்கு ஒரிரு சாதாரண ரிசார்ட்டுகளும் தங்குமிடங்களும் மட்டுமே உள்ளன. இது வரை இங்கு பெரிய சூப்பர் மார்க்கெட்டுகளோ, பெட்ரோல் பங்கோ, விதவிதமான உணவகங்களோ, பொதுக் கழிப்பிடங்களோ, மருத்துவமனைகளோ கிடையாது. அவ்வளவு ஏன் கடைசி வரை செல்ல வசதியான தார்ச் சாலை கூடக் கிடையாது.
	ஆனால் தொடர்ந்து அதிகரித்து வரும் சுற்றுலாப் பயணிகளின் எண்ணிக்கையால் இப்போது ஒரு மிகப் பெரிய சுற்றுலாத் தளமும் தங்கும் விடுதியும் சூரிய மலையின் உச்சியில் கட்டப் பட்டு வருகின்றன. அங்கு வரக்கூடிய விருந்தினர்களுக்கு வசதியாக இடைப்பட்ட பகுதியில் இருக்கும் மண் சாலையைத் தார்ச் சாலையாக மாற்றும் பணியும் நிகழ்ந்து வருகிறது.
	அத்தனை கூட்டம் வரக்கூடிய அளவிற்கு அங்கு அப்படி என்ன இருக்கிறது என்ற கேள்விக்கு மூன்று பதில்கள் உள்ளன.
	முதலாவது — குளிர். கடும் கோடையிலும்” ஜபல் ஷம்ஸ்” சில்லென்று தான் இருக்கும். டிசம்பர், ஜனவரி மாதங்களில் தட்பவெப்பநிலை 0 டிகிரி செல்சியஸைத் தொடும். வருடத்தில் ஓரிரு நாட்கள் பனி பொழிந்து, கட்டாந்தரைகள் வெண்ணிறப் போர்வையைப் போர்த்திக்கொள்ளும் அதிசயமும் நிகழ்வதுண்டு.
	இரண்டாவது — காட்சியின்பம். ஓமானின் மிக உயர்ந்த சிகரமான ஜபல் ஷம்ஸ், ஒவ்வொரு நாளும் சூரியனின் பொன்னிறக் கதிர்கள் முதன்முதலில் முத்தமிடும் நிலப்பரப்புகளில் ஒன்றாகவும், மாலையில் ஆதவன் மேற்கில் மறையச் செல்லும்போது அவனது கதிர்கள் விடைபெறும் கடைசி நிலப்பரப்புகளில் ஒன்றாகவும் காட்சியளிக்கிறது. அதனால்தானோ என்னவோ, ‘சூரிய மலை’ என்று பொருள்படும்” ஜபல் ஷம்ஸ்” என்ற பெயர் இம்மலைக்குச் சூட்டப்பட்டிருக்கிறது.
	2000 மீட்டர் அதாவது 6000 அடி உயரத்தில் நின்று “அரேபியாவின் க்ராண்ட் கான்யன்” என்றழைக்கப்படும் குதிரை லாட வடிவக் கணவாயைக் காணக் கோடிக் கண்கள் இருந்தாலும் பலனில்லை. அதுவும் அந்தக் கணவாயின் விளிம்பில் கூடாரமடித்துத் தங்கி சூரிய உதயத்தைக் காண்போர் பாக்கிய சாலிகள். அதனால் தான் அந்தி மயங்கும் நேரத்தில் குடும்பங்களாக    இணைந்து    பெரும்    பெரும்

	அல் கித்யத்தில் இருந்து கீழிறங்கும் பாதை நம்மை "சப் பானி ஃகாமிஸ்” என்ற அந்த கைவிடப்பட்ட புராதான கிராமத்திற்கு அழைத்துச் செல்லும். கடல் மட்டத்தில் இருந்து சுமார் 1500 மீட்டர் உயரத்தில் அமைந்திருக்கும் அக்கிராமத்தில் மனிதர்கள் வீடுகட்டி, நீர்பாய்ச்சி, விவசாயம் செய்து வாழ்ந்து வந்ததற்கான அடையாளங்களை இன்றும் காணலாம்.
	அந்தக் கிராமத்தின் குடியிருப்புப் பகுதிக்கு மேலே ஒரு பெரிய தட்டையான கூரை போன்ற பகுதி உள்ளது. அந்தக் கூரையின் மேற்புறம் ஒரு வற்றாத குளம் இருக்கிறது. அந்தக் குளத்தைச் சுற்றி வந்து பாறைகளைத் தாண்டி அதன் மேல் புறத்தை அடைந்தால் அங்கொரு அழகிய குகையிருக்கிறது.
	அந்தக் கிராமத்தையும், குளத்தையும், குகையையும் கண்டடைந்து திரும்புவது வாழ் நாளில் என்றும் மறக்கவியலாத அனுபவமாக இருக்கும். இந்தத் தடத்தில் நடக்கத் துணிந்த ஒவ்வொருவரும் மீண்டும் தங்களது வாகனத்தை அடையும் போது குறைந்தது நூறு நிழற்படங்களையாவது சுட்டுத் தள்ளியிருப்பர். இந்தப் பாதைக்கு "பால்கனி வாக்” என்று பெயர். இதுதான் ஓமானின் மிகப் புகழ் பெற்ற ட்ரெக்கிங் ரூட். ஏழெட்டு வயது சிறுவர்கள் முதல் எழுபது வயது பெரியவர்கள் வரை மனத்திடம் கொண்ட இயற்கை ஆர்வலர்கள் அனைவரும் இந்தப் பாதையில் நடந்து இலக்கை அடைய முயற்சி செய்வது வழக்கம். மிக மிக மெதுவாக நடப்போருக்குப் போக வர ஏழெட்டு மணி நேரம் பிடிக்கும். தொடர்ந்து உடற்பயிற்சி செய்து ஃபிட்டாக இருப்போருக்கு 4 முதல் 5 மணி நேரம் போதும்.
	கொஞ்சம் தீவிரமான “சதுரகிரி” மற்றும் “வெள்ளியங்கிரி” போன்ற மலைகளில் ஏறிப் பழக்கப் பட்டோர் கீழே “வாதி குல்” லில் இருந்து நடக்கத் துவங்கினால் 5 முதல் 7 மணி நேரத்தில் 7 கிலோ மீட்டர்களைக் கடந்து “அல் கித்யம்” கிராமத்தை அடையலாம். அங்கிருந்து சப் பானி ஃகாமிஸை அடைய மேலும் 3 மணி நேரம் பிடிக்கக் கூடும். இரவு குகையில் தங்கி இளைப்பாறிவிட்டுக் காலையில் திரும்பலாம்.
	அல்லது அந்தக் குகைக்கு மேலே பாறையில் நெட்டுக் குத்தாக 250 மீட்டர் உயரத்திற்கு பாறைச் சவற்றில் படிக்கட்டுகள் போலப் பதிக்கப் பட்டுள்ள கம்பிகளில் கால் வைத்து இரும்புக் கைப்பிடியைப் பிடித்துக் கொண்டே மெதுவாக மேலேறிக் காட்சி முனையை அடையலாம். ஆனால் அதற்குத் தேவையான தலைக்கவசம், இடுப்புப் பட்டை, பாதுகாப்புச் சங்கிலி போன்ற உபகரணங்களும் வழிகாட்டியும் தேவை. குறைந்த பட்சம் ஒரு நபருக்கு 5000 ரூபாய் செலவாகும். இது இரண்டாம் நிலை சாகசம்.

	விண்மீன்
	புத்தகப் பார்வை
	‘மாதரசி’ - மனதிற்கு மிக நெருக்கமான கதை, மாதரசியை ஒருபடி மேலே உயர்த்தி பிடித்தது ரெங்கையாதான், தன் அத்தாச்சியை பெத்த தாயாக நினைத்து ஊரார்முன் சொல்லும் விடயம் நம்மையும் கலங்க வைத்து விடும். தொடக்கத்தில் கேலியும், நகைச்சுவையாகவும் நகர்ந்தாலும் வாசித்து முடிக்கும்போது மனம் கனத்துதான் போகிறது.
	‘கனி’ - சில கதைகள் நம்முடைய பால்ய கால நினைவுகளை கொண்டு வரும். அதுபோன்ற ஒரு கதைதான் கனி. காலச்சூழலில் நடக்கும் துக்கமான சம்பவங்களால் நம்மையே நாம் வெறுக்கும் அளவுக்கு இந்தச் சமூகம் நம்மீது குறிப்பாக பெண்கள் மீது வைக்கும் அவநம்பிக்கைகளை மிக அருமையாக சொல்லியிருக்கிறார். நம்மோடு நன்றாக பேசிப் பழகியவர்கள், ஒரு கட்டத்தில் நம்மை மறந்து போவதும், நம்மை வேறொரு ஆளாக பார்ப்பதும், எங்கோ சாரல் போன்ற நினைவுகளால் நம்மை நாமே மீட்டெடுப்பதெல்லாம் கொடுப்பினைதான்.
	‘உமையாள்’ - உறவுகளையும், கூட்டுக்குடும்ப வாழ்வையும் அருமையாகச் சொல்லி, அதனூடே மெலிதாக காதலையும் காட்டி, ஒற்றை வரியில் குறட்டை இல்லாத உறக்கதோடு காளிமுத்துவின் முடிவைச் சொல்லி பெருஞ்சுமையாக முடித்திருப்பார்.
	‘ஜெனி’ - காதல், பிரிவு, மரணம் என்று கலந்து முடியும்போது ஒரு உலுக்கு உலுக்கி விடுகிறது. தனியாக வாசிக்கும்போது இது ஒரு ஆண் எழுத்தாளரின் கதையா என நமக்கே ஒரு சந்தேகம் வரும். அவ்வளவு உணர்வுகளை அள்ளி இறைத்து இருக்கும் அருமையான கதை! எனக்கு மிகவும் பிடித்த கதைகளில் இதுவும் ஒன்று.
	‘புனிதா’ - கரகாட்டம் ஆடுபவர்களின் நிலையையும், அதோடு மக்களின் மனநிலை எவ்வாறு உள்ளது என்பதையும் அப்பட்டமாக பதிவு செய்துள்ள கதை! தற்போதைய கரகாட்டம் எவ்வளவு மோசமாக மாறியுள்ளது என்பதையும் கொஞ்சம் விரசமாகவே நிதர்சனத்தை சொல்லியுள்ளார். குறவன், குறத்தி உரையாடல், பார்வையாளர்களின் மனநிலை என அனைத்தையும் பேசுகிறது.
	‘புவனா’ - இந்தக் கதையை எழுத்தாளரே சொல்ல ஆரம்பிப்பது போலத்தான் எனக்கு முதலில் தோன்றியது, வாசிக்க... வாசிக்க நம்மை அந்த இரயிலில் பயணிக்க வைக்கிறது. வாழ்க்கையை அதன் போக்கில் நாம் பயணிக்கும்போது, பல பாடங்களை கற்றுத் தருகிறது. பயணங்களினூடே

	விண்மீன்
	திரைப்பார்வை
	இந்திரன்ஸ், மதுபாலா தவிர, இந்திரன்ஸ் மகளாக நடித்த அபர்ணா, மதுபாலாவுக்கு சிறிது நேரம் உதவுபவராக வரும் ஜாபர், தம்பி ராமையா, காளிவெங்கட் உள்ளிட்ட அனைவரும் தங்களது கதாபாத்திரத்தை மிகச் சிறப்பாகச் செய்திருந்தார்கள்.
	படத்தின் இசை கோவிந்த் வசந்தா, அற்புதம் என்ற ஒற்றை வார்த்தையில் முடித்துக் கொள்ளலாம். அதேபோல் ஒளிப்பதிவு ஃபைஸ் சித்திக், வாரணாசியை இத்தனை அழகாய் காட்டியிருப்பதில் நம் மனதை வென்றிருக்கிறார்.
	இந்தப் படத்தை இயக்கிய இருப்பவர் வர்ஷா வாசுதேவ், இது இவருக்கு முதல் படம். ஒரு அழகான கதையையும் அற்புதமான காட்சியமைப்புக்களையும் கொடுத்ததற்காக அவருக்கு வாழ்த்துகள். இந்த இளம் இயக்குநர் இன்னும் சாதிக்கட்டும்; ஒரு பெண் எடுத்த படத்தை நல்ல படமெனச் சொல்வதா என ஆண் ஆதிக்க எண்ணம் கொண்ட பலரின் பதிவுகளைப் பார்க்க நேர்ந்தது வருத்தமே. இவரைப் போன்ற இன்னும் பல பெண்கள் படங்களை இயக்க வேண்டும். அதுவும் சிறப்பான படங்களை இயக்க வேண்டும்.
	படத்தின் கதை இதுதான் என்று சொல்வதைவிட, கதையைத் தெரிந்து கொள்ளாமல், படத்துக்கு வந்த நேர், எதிர் விமர்சனங்களை வாசிக்காமல் படத்தைப் பாருங்கள். அதுவும் எந்தவித இடையூறும் இல்லாமல் தனிமையில் பாருங்கள் ஒரு அழகிய நாவலை வாசித்த அனுபவத்தைப் பெறுவீர்கள்.
	வாரணாசியும், மாதவன் மாஸூம் லீலாவும் அத்தனை அழகு.
	சின்ன சின்ன ஆசை - அற்புதம்.

